ქართული პრესის მონიტორინგი

18.06.2018

სარჩევი:
- 5 -კვირის პალიტრა


- 5 -"დაუსჯელობის სინდრომი თუ შენარჩუნდა, სახელმწიფო თავზე დაგვემხობა" (კვირის პალიტრა)


- 7 -"ჩამოშლილი მართლმსაჯულება... რუხი კარდინალები... სახელისუფლებო დაჯგუფებები..." (კვირის პალიტრა)


- 9 -წულუკიანი თავისივე "რეფორმირებული" სასამართლოს გადაწყვეტილებებს არ ასრულებს?! (კვირის პალიტრა)


- 10 -დაუძლეველი სიღარიბის ეკონომიკა?! (კვირის პალიტრა)


- 11 -"სურს კი საქართველოს გახდეს ევროკავშირის წევრი, თუ ევროპას ქრისტიანული რწმენა და კულტურა არ ექნება?" (კვირის პალიტრა)


- 12 -სირიაში, იორდანიასა და თურქეთში მცხოვრებ აფხაზებს "სამშობლო უხმობს"!.. (კვირის პალიტრა)


- 13 -ალია


- 13 -სკანდალური ჩანაწერი „ქართული ოცნების დახურული სხდომიდან - კვირიკაშვილი: „თუ პოზიტივია ჩემი წასვლა, მითხარით და წავალ, მეტი რა უნდა გითხრათ, ვერ გავიგე?!“ (ალია)


- 15 -ვინ წავა, ვინ მოვა და ვინ დარჩება მინისტრთა კაბინეტში? - რა ხდებოდა კვირიკაშვილის მოხსნამდე სამთავრობო კულუარებში (ალია)


- 17 -ივანიშვილის დიდი აფიორა ძალაუფლების გადასარჩენად (ალია)


- 18 -მამუკა ბახტაძის „ნაცური“ წარსული - ამ კაცმა უნდა განავითაროს ჩემი ქვეყნის მომავალი?! (ალია)


- 20 -„ბოლოს და ბოლოს, ვინ იყო გიორგი კვირიკაშვილი? ეს ჩემზე კარგად არავინ იცის! ის იყო „ქართუ“ ბანკიდან გაგდებული უმუშევარი, ადამიანურად მეცოდებოდა და ვთხოვე ბიძინა ივანიშვილს, რომ რაღაცნაირად სამსახურში აღედგინა“ - საინტერესო დეტალები „ოცნების“ შეხვედრების კულუარებიდან (ალია)


- 22 -პრემიერის პოსტისთვის ბრძოლამ ბიძინა ივანიშვილის ოჯახში გადაინაცვლა! - უტას მომავალ პრემიერად მეგობარი მამუკა ბახტაძე სურს, ხოლო ბიძინა ივანიშვილს - გიორგი გახარია (ალია)


- 23 -სად დადის ჩემი ქალაქის მერი, რატომ არ სცალია თავისი ქალაქელებისთვის? ვისთვის სცალია და რა დროს? რატომ არის თითქმის ყველა ლაივი ღამით გადაღებული, დღისით რითია დაკავებული? (ალია)


- 23 -გიორგი კობახიძემ უნდა თქვას, შვილი გამიზრდიაო... რა გასაკვირია, რომ მოღალატე მამამ გამყიდველი შვილი გაზარდა?! (ალია)


- 24 -რაის კარვები, დადგით ბიჭებო და გოგოებო, დიდი ქვაბები რუსთაველზე და დავხარშოთ გაქსუებული მინისტრები, ჩაქსუებული ჩინოვნიკები  (ალია)


- 25 -„ამ ერთობას დაერქმევა „თორმეტიანელები“ და ყველანი გავერთიანდებით, ვინც „ნაცმოძრაობას“ ვებრძოდით და „ოცნებამ“ დაგვაიგნორა“ – „რაღაც დაიძრა ძალიან ცუდად, რაღაც წავიდა მოლიპულ გზაზე და ეს სადავეები უკვე გაშვებულია“ (ალია)


- 26 -„ვიზებისათვის ფული გამოგვართვა და დატყდა“ - ირაკლი ყიფიანს თაღლითობასა და ფულის მითვისებაში ადანაშაულებენ (ალია)


- 27 -პრაიმტაიმი


- 27 -მამუკა ბახტაძის მთავარი გზავნილები / საგარეო პოლიტიკა, რეფორმები, ინოვაცია, ბიუროკრატიის შემცირება, ანტიკორუფციული კონტროლი, განათლება... /  „ჩამოვაყალიბებთ ახალ ეკონომიკურ მოდელს, ახალი, სამართლიანი თამაშის წესებით“ (პრაიმტაიმი)


- 29 -მარგველაშვილის სკანდალურ გადაწყვეტილებას მისი ადმინისტრაცია უპასუხოდ ტოვებს (პრაიმტაიმი)


- 30 -მარნეულის პოლიტიკური სკანდალის დეტალები / სკანდალური საქმის ერთ-ერთი მთავარი მოწმე ადგილობრივ მუსლიმანთა სასულიერო ლიდერია (პრაიმტაიმი)


- 30 -ახალი რეგულაციები პოლიფარმაციის წინააღმდეგ / რა შემთხვევაში მოხვდებიან ექიმები ჯანდაცვის სამინისტროს „შავ სიაში“ (პრაიმტაიმი)


- 31 -ასავალ-დასავალი


- 31 -გია ხუხაშვილი: ბიძინა ივანიშვილს სერიოზული პირადი მიზეზიც ჰქონდა საიმისოდ, რომ კვირიკაშვილი სახლში გაეშვა! („ასავალ-დასავალი“)


- 33 -ექსკლუზიური დეტალები ქართული ოცნების ოფისში გამართული ხმაურიანი შეკრებიდან, რომლის შემდეგაც კვირიკაშვილი პოსტიდან წავიდა//რაზე ეკამათა კვირიკაშვილი ბიძინა ივანიშვილს და წავა თუ არა გადაყენებული ექს-პრემიერი ოპოზიციაში („ასავალ-დასავალი“)


- 34 -ვალერი ხაბურძანია: პროკურატურა აუცილებლად უნდა დაინტერესდეს ანაკლიის პორტის თემით! („ასავალ-დასავალი“)


- 35 -გუბაზ სანიკიძე: მამუკა ბახტაძეს კარგად ვიცნობ და მინდა გითხრათ, რომ ძალიან ნიჭიერი და ნათელი გონების კაცია!//კვირიკაშვილი რომ ამოსაღები კბილივით იყო და უნდა წასულიყო, ფაქტია! („ასავალ-დასავალი“)


- 36 -ირაკლი კაკაბაძე: თუ გვინდა სამართლიანობის აღდგენა, ეს ზვიად გამსახურდიას მკვლელობის საქმის გამოძიებით უნდა დავიწყოთ! („ასავალ-დასავალი“)


- 37 -კვირიკაშვილი ფანდარასტ! („ასავალ-დასავალი“)


- 38 -ბორის კაკუბავა: გარდაცვლილი დავით სარალიძე ჩემს შვილიშვილს სანდრო სუბელიანსა და მის მეგობარს თემურ ჩოგოვაძეს ჩაგრავდა და ატერორებდა!//მკვდრები ჩემები რომ იყვნენ, ის მირჩევნია! („ასავალ-დასავალი“)


- 39 -მანანა ვაზაგაშვილი: ქადაგიძემ ხორავას ქუჩაზე ბავშვების მკვლელობა როგორ უნდა გამოიძოს, როცა მას და მის თანაგუნდელებს თვითონ ჰყავთ დახოცილი უდანაშაულო ახალგაზრდები? („ასავალ-დასავალი“)


- 39 -მარიამ კუბლაშვილი: ნაცებმა ძმა დამიღუპეს და მათი მეხოტბე როგორ ვიქნები! („ასავალ-დასავალი“)


- 40 -ძალადობა ექიმზე//მურთაზ მამაგეიშვილი: ნინო კვიტაიშვილს იმაზე მეტი გამოკვლევა ჩაუტარდა, ვიდრე ესაჭიროებოდა და აღმოჩნდა, რომ მართლა არაფერი სჭირდა! („ასავალ-დასავალი“)


- 41 -ნიკოლოზ მჟავანაძე: ნიკა გვარამიას ადგილი რუსთავი-2-ის გენდირექტორის სავარძელში კი არა, ციხეშია! („ასავალ-დასავალი“)


- 41 -უთხარი ლაშა-რედაქტორს: „კვირიკაშვილი ფანდარასტ!“ აწი მართალ ხალხს მივანდობ სახელისუფო ქანდარას!//ბიძინა ივანიშვილისა და ჟანი სიხარულიძის გასაუბრება! („ასავალ-დასავალი“)


- 42 -რეზონანსი


- 42 -კიდევ რამდენი სამინისტრო გაუქმდება (რეზონანსი)


- 42 -"სანამ ეკონომიკა არ გათავისუფლდება პოლიტიკისაგან, ის წინ ვერ წავა"


- 43 -"სახალხო პროკურორი", რომელსაც თითქოს ოპოზიციური პარტიები აირჩევენ, უბრალოდ, არ არსებობს" (რეზონანსი)


- 44 -„ქართული ოცნების“ განცხადება/“ქართული ოცნება”: “ნაციონალური მოძრაობის” პროვოკაციული ქმედებები ვითარების ესკალაციას ემსახურება (რეზონანსი)


- 44 -"ნაცმოძრაობისა" და "ოცნების" წევრები ერთი და იმავე მენტალობისა არიან" (რეზონანსი)


- 45 -კრამერი: კვირიკაშვილს უწევდა ზურგსუკან ყურება და ივანიშვილის დასტურის მიღება(რეზონანსი)


- 46 -დიდი დილემა საქართველოს ეკლესიის წინაშე (რეზონანსი)


- 46 -თბილისში სროლა გახშირდა - განგსტერული გარჩევის ქრონიკები (რეზონანსი)


- 47 -საქართველოს, შესაძლოა, ნატო-ს შავი ზღვის ოპერაციებში ჩართვა შესთავაზონ (რეზონანსი)


- 48 -ახალი თაობა


- 48 -რამდენი სამინისტროს შემცირებას აპირებს ბახტაძე (ახალი თაობა)


- 48 -გიორგი გაჩეჩილაძე: “საკითხავია ვის მასკარადში მონაწილეობს მარგველაშვილი“ (ახალი თაობა)


- 49 -კობა დავითაშვილი: „ბანკირები ბახტაძის ლანძღვასა და ბინძურ კამპანიაში უხვად იხდიან“ (ახალი თაობა)


- 49 -ვახტანგ ძაბირაძე: „ქართულ ოცნებას“ ვადამდელი საპარლამენტო არჩევნები ხელს აძლევს (ახალი თაობა)


- 50 -ეკა ბესელიასა და სოფო კილაძის წინააღმდეგ შეთქმულება მზადდება (ახალი თაობა)




კვირის პალიტრა

"დაუსჯელობის სინდრომი თუ შენარჩუნდა, სახელმწიფო თავზე დაგვემხობა" (კვირის პალიტრა)

ავტ. ნათია დოლიძე

ინტერვიუ მამუკა არეშიძესთან.

სტატიაში ნათქვამია, რომ მალე საქართველოს, "ქართული ოცნების" ხელისუფლების პირობებში, მეოთხე პრემიერ-მინისტრი ეყოლება. 
სახელისუფლებო გუნდი გიორგი კვირიკაშვილის გადადგომის მიზეზად ქვეყანაში არასახარბიელო სოციალურ-ეკონომიკურ ვითარებას ასახელებს, ექსპერტთა ნაწილის აზრით, ბოლო ხანს გამართულმა ქუჩის აქციებმა ბიძინა ივანიშვილი სამთავრობო ცვლილებების აუცილებლობაში დაარწმუნა, ერთ-ერთი ვერსიით კი, კვირიკაშვილი შიდაპარტიულ დაპირისპირებას შეეწირა.
ექსპერტი მამუკა არეშიძე პრემიერ-მინისტრის ცვლილების მიზეზებზე მსჯელობს. მისი მოსაზრებით, საკადრო ცვლილება განაპირობა ფაქტორთა ერთობლიობამ. კერძოდ, მძიმე სოციალურ-ეკონომიკურ ვითარებას და ეკონომიკური განვითარების დაბალ ტემპს მმართველ პარტიაში არსებული შიდა დაპირისპირებები და გავლენებისთვის სერიოზული ბრძოლა დაერთო. 

„ის, რომ კვირიკაშვილმა ვერ მოახერხა მთავარი - სამთავრობო ვერტიკალის შექმნა, რომელიც კონსოლიდირებულად მიუდგებოდა ქვეყნის პრობლემებს, იყო მისი სისუსტე. როგორც ამბობენ, ბიუჯეტიდან გამქრალია დიდი ოდენობის თანხა, რამაც განსაკუთრებულად აღაშფოთა ივანიშვილი. უშუალოდ კვირიკაშვილის კორუფციაში მონაწილეობის არ მჯერა, თუმცა კვირიკაშვილი იყო პრემიერი და პასუხისმგებელი მიმდინარე პროცესებზე“ - აცხადებს რესპონდენტი. 
ექსპერტი კვირიკაშვილს სერიოზულ შეცდომად უთვლის თვითმმართველობის საკითხების ინფრასტრუქტურის სამინისტროსთვის სრულად გადაბარებას. მისი შეფასებით, რეგიონულ მმართველობებში არის სრული კატასტროფა და ადგილობრივ ჩინოსნებს გაუჩნდათ განცდა, რომ მათთვის ყველაფერი შეიძლება.
არეშიძე მთავრობის მუშაობის მნიშვნელოვან ხარვეზად მიიჩნევს უსაფრთხოების სისტემის მშენებლობისთვის არასაკმარისი ყურადღების მიპყრობას. 

რაც შეეხება ახალ პრემიერ-მინისტრს და მის ბიოგრაფიას, ჟურნალისტის კითხვაზე, უნდა ახსნას თუ არა მამუკა ბახტაძემ, რატომ შესწირა 2012 წელს „ნაციონალურ მოძრაობას“ 20 000 ლარი, არეშიძე ამბობს, რომ დღეს ქვეყანაში უამრავი დაუსჯელი ადამიანი დასეირნობს, რომელთაც სისხლში აქვთ ხელი გასვრილი, ბახტაძეზე კი ამ კონტექსტში ლაპარაკი არასერიოზულია, თუმცა, ექსპერტი დასძენს, რომ ეს ნამდვილად უსიამოვნო ეპიზოდია. 
„რთული სათქმელია, "ნაციონალურ მოძრაობასთან" მას მართლაც კარგი ურთიერთობა ჰქონდა თუ სხვების მსგავსად, აიძულეს, თანხა შეეწირა. მას, ალბათ, მოუწევს ამ საკითხის განმარტება.“ - ამბობს არეშიძე.  

ექსპერტი იხსენებს, რომ ბახტაძეს რკინიგზის ხელმძღვანელობის დროს ხშირად იყენებდნენ დელიკატური საკითხების მოგვარებისას, რაც მას პრემიერ-მინისტრის პოზიციაზე ძალიან დაეხმარება. მისივე თქმით, ფინანსთა მინისტრის პოსტზე ხანმოკლე ყოფნისასაც ბახტაძემ ბანკებთან დაკავშირებით ძალიან საინტერესო წინადადებებით დაამახსოვრა თავი საზოგადოებას. 
„თუმცა მისი პოლიტიკური გამოცდილების დეფიციტი მაინც სუსტი მხარეა. თუნდაც ის, რაზეც ზემოთ ვილაპარაკე - უსაფრთხოების სისტემები... მეეჭვება, ბახტაძეს ეს საკითხი კარგად ჰქონდეს გააზრებული, ამიტომაც, იმედი მაქვს, მჭიდროდ ითანამშრომლებს სპეციალისტებთან.“ - აღნიშნავს ექსპერტი. 
მისივე განმარტებით, ბახტაძის მთავარი ამოცანაა მთავრობის კონსოლიდირებული მუშაობის სისტემის შექმნა და თუ ამის ნაცვლად მასშტაბური საკადრო ცვლილებების გატარებას დაიწყებს, ჩაითვლება, რომ სხვისი კარნახით მოქმედებს.

კითხვაზე, რატომ არ მიიღო ბიძინა ივანიშვილმა გადაწყვეტილება, თავად გამხდარიყო ქვეყნის პრემიერი, არეშიძე პასუხობს, რომ მას არ უყვარს საჯარო პოლიტიკა და პარტიის ხელმძღვანელის პოსტი მისთვის სრულიად ხელსაყრელია. 

არეშიძე ფიქრობს, რომ თუკი მყისიერად არ დაიწყება არსებული ვითარების გამოსწორება, სახელმწიფოებრიობის ისედაც მყიფე პერსპექტივა ჩამოიშლება. „აუცილებლად უნდა აღვნიშნო, რომ ძალიან მომეწონა, ბახტაძის პირველივე გამოსვლაში განათლების მნიშვნელობა რომ გამოიკვეთა. დიახ, განათლების გარეშე ქვეყნის განვითარება შეუძლებელია, მაგრამ ამასაც სიღრმისეული მიდგომა სჭირდება.“ - აღნიშნავს რესპონდენტი. 

"ჩამოშლილი მართლმსაჯულება... რუხი კარდინალები... სახელისუფლებო დაჯგუფებები..." (კვირის პალიტრა)

ავტ. რუსუდან შელია

ინტერვიუ გია ხუხაშვილთან.

სტატიაში ნათქვამია, რომ მმართველმა პარტიამ მომავალი მთავრობის ხელმძღვანელობა ფინანსთა მინისტრ​ მამუკა ბახტაძეს მიანდო და ამ არჩევანის მთავარ მოტივად მისი არაპოლიტიკური​ წარსული დაასახელა, თუმცა, მომავალი პრემიერის მიერ 2012 წლის აგვი​სტოში "ნაციონალური მოძრაობისთვის" შეწირული 20 000 ლარი არ აღმო​ჩნდა "ქართული ოცნებისთვის" დამაბრკოლებელი, მამუკა ბახტაძისთვის ერთსულოვნად დაეჭირა მხარი.

ექსპერტი გია ხუხაშვილის განმარტებით, "ნაციონალური მოძრაობის" განცხადებები, რომ მთავრობა ზაზა სარალიძის პროტესტის თუ სახალხო მღელვა​რების შედეგად გამოფხიზლ​და, აბსურდია, რადგან სისტემაში ბზარები დიდი ხნით ადრე გაჩნდა, როდესაც, ფაქტობრივად, სახელმწიფო სტრუქტურები მთლიანად ჩამოიშალა. მისივე თქმით, ამ გამოწვევის წინაშე დგას დღეს მამუკა ბახტაძე. 
ექსპერტი ფიქრობს, რომ თუ დღეს ხელისუფლება რეალურად აფასებს არსებულ კრიზისს, ხორავას​ ქუჩის საქმე უნდა გამოიძიოს და ყველა პირი გამოააშკარავოს.

ჟურნალისტის კითხვაზე, სმენია თუ არა ხუხაშვილს იმის შესახებ, რომ თეა წულუკიანი მინისტრის პოსტის შენარჩუნებას შანტაჟით და კომპრომატების გავრცელების მუქარით ახერხებს, ექსპერტი ამბობს, რომ მისთვისაც ცნობილია ეს ვერსია, თუმცა, აქვე აცხადებს, რომ თუ განახლებული მინისტრთა კაბინ​ეტი სამართლიანობის განცდას არ შექმნის, ძალაუფ​ლ​ებასთან დამშვიდობება მოუწევს. 
ხუხაშვილის შეფასებით, ერთ-ერთი მთავარი გამოწვევა ქვეყანაში არსებული უმძიმესი ეკონომიკური მდგომარეობაა.

რესპონდენტის სიტყვებით: „ქართულმა ოცნებამ" მოახერხა და ოფიციალური მინისტრთა კაბინეტის პარალელურად, არაოფიციალური ხელისუფ​ლება ჩამოაყალიბა - დღეს რუხი კარდინალები მართავენ ქვეყანას, მათ შორის, ყველაზე ოდიოზურ ფიგურად ოთარ ფარცხალაძე იქცა.“ 
ხუხაშვილის თქმით, ხელისუფლება დაშლილია სამთავრობო და საპარლამენტო დაჯგუფებებად და მმართველი ძალა ერთ მთავარ ღირებულებაზე, ქვეყნის ეფექტიან მართვაზე კი არ არის კონცენტრირებული, ცდილობს თავისივე თანაგუნდელი, ოღონდ სხვა დაჯგუფების წარმომადგენელი მაქსიმალურად დისკრედიტირებულად წარმოაჩინოს. 
ექსპერტი დასძენს, რომ ამ დაჯგუფებების ომში ბალანსის პოვნა რთული წარმოსადგენია, თუმცა, ამაზე ფიქრი ახალ პრემიერ-მინისტრს მოუწევს.

წულუკიანი თავისივე "რეფორმირებული" სასამართლოს გადაწყვეტილებებს არ ასრულებს?! (კვირის პალიტრა)

ავტ. რუსუდან შელია

 "კვირის პალიტრასთან" საუბრისას არასამთავრობო ორგანიზაცია "საერთაშორისო გამჭვირვალობა​ - საქართველოს" ხელმძღვანელი ეკა გიგაური​ აღნიშნავს, რომ თუ იუსტიციის მინისტრი თეა წულუკიანი ახალ მინისტრთა კაბინეტში დარჩება, ქვეყანაში შექმნილი სამართლებრივი კრიზისი უფრო გაღრმავდება. მისი სიტყვებით, კრიზისი განსაკუთრებით თვალსაჩინოა მართლმსაჯულებაში, სადაც ყველა რგოლი ჩამოშლილია - სასამართლო და საგამოძიებო სტრუქტურები ვერ ქმნის სამართლიანობის განცდას. ხორავას ქუჩის საქმემ კი ყველა​ ის ხარვეზი გამოამზეურა, რაც წლების განმავლობაში მართლმსაჯულებაში გროვდებოდა. ამიტომაც უნდა შეიცვალოს თეა წულუკიანი, რადგან მას ნდობის მანდატი ამოწურული აქვს. 
გიგაური რამდენიმე მიზეზს ასახელებს, რის გამოც, თვლის, რომ  წულუკიანი ყველ​აზე წარუმატებელი მინისტრია: სავიზო რეგულაციები, რის გამოც ტურისტული ნაკადი მნიშვნელოვნად შემცირდა, ქვეყანამ კი 100 მილიონ​ დოლარზე მეტი იზარალა; მიწის საკუთრების რეგისტრაციის რეფორმა, რამაც პრობლემები შეუქმნა მესაკუთრეებს; სასამართლოს რეფორმირება, რამაც გაუმჭვირვალე პროცესებს, კლანურ გარიგებებს და სისტემის ჩაკეტვას დაუდო სათავე. 
„თეა წულუკიანს ყველა მიმართულებით ჩიხში შეჰყავს ქვეყანა და იმედი მაქვს, ამას გადაწყვეტილების მიმღები პირები, ბოლოს და ბოლოს, გაიაზრებენ.“ - დასძენს რესპონდენტი. 

იუსტიციის საბჭოს წევრი ნაზი ჯანეზაშვილი კონკრეტულ პირებზე საუბარს ერიდება, თუმცა, აცხადებს, რომ დღეს სასამართლოში კლანური მმართველობაა და ეს როგორც აღმასრულებელი, ისე საკანონმდებლო ორგანოს წარმომადგენლებმა უნდა დაინახონ და აღიარონ. მისივე თქმით, სასამართლოში არსებულმა კლანებმა მოახერხეს და კანონი საკუთარ ინტერესებს მოარგეს, რაც იუსტიციის სამინისტროს წახალისების გარეშე ვერ მოხდებოდა. „ეს პასუხისმგებლობა პარლამენტის წევრებმა უნდა აიღონ და როდესაც მინისტრთა კაბინეტის დაკომპლექტებას დაიწყებენ, კარგად გაიაზრონ ქვეყანაში შექმნილი ვითარებაც და საზოგადოებრივი აზრიც.“ - დასძენს ჯანეზაშვილი. 

დაუძლეველი სიღარიბის ეკონომიკა?! (კვირის პალიტრა)

ავტ. ემა ტუხიაშვილი

სტატიის თანახმად, პრემიერ-მინისტრ გიორგი კვირიკაშვილის პოსტიდან გადადგომის ოფიციალურ მიზეზად საქართველოში სიღარიბის მზარდი ტენდენცია დასახელდა, რაც გაეროს ბავშვთა ფონდის ბოლო კვლევაშიც აისახა. ანგარიშში წერია, რომ საქართველოში ოჯახების 4,3%, მოსახლეობის 5,0%, ბავშვების 6,8% და პენსიონერების 3,7% უკიდურესი სიღარიბის ზღვარს ქვემოთ ცხოვრობს.

გაეროს ბავშვთა ფონდის სოციალური პოლიტიკის პროგრამების ხელმძღვანელი თინათინ ბაუმის შეფასებით, ყველაზე საგანგაშო, რაც 2017 წლის კვლევამ აჩვენა, არის ის, რომ 2015 წლიდან დღემდე საქართველოში სიღარიბის მაჩვენებელი სულ უფრო იზრდება. 

გაეროს ბავშვთა კვლევამდე რამდენიმე კვირით ადრე ორგანიზაცია "ახალგაზრდა ადვოკატებმა" სოციალურად დაუცველთა ერთიანი ბაზის მონაცემების შესწავლის შედეგები გამოაქვეყნეს. მათი მონაცემებით, წლებთან ერთად, იკლებს სოციალურად დაუცველთა ერთიან ბაზაში რეგისტრირებულ პირთა რაოდენობა, ხოლო საარსებო შემწეობის მიმღებ პირთა ოდენობა იმატებს. ორგანიზაციის წარმომადგენლები განმარტავენ, რომ რეგისტრირებულთა რაოდენობა არ შემცირებულა ქვეყანაში სიღარიბის დონის შემცირების მიზეზით, არამედ სოციალური სააგენტოს, კანონმდებლობისა და ზოგადად, ამ სისტემის მკაცრი, ხისტი მიდგომით არის გამოწვეული.

ეკონომიკის ექსპერტი სოსო არჩვაძე განმარტავს, რომ ქვეყანაში  შემოსავლების უთანაბრობა განსაკუთრებით მწვავედ იმის გამო აღიქმება, რომ შემოსავლების სიდიდეა მეტად მცირე. მისი თქმით,  სოციალური სტაბილურობის შემთხვევაში, შემოსავლების მხრივ მდიდრებსა და ღარიბებს შორის დიდი სხვაობა არ იქნებოდა, ჯერჯერობით კი,  ქვეყანაში უთანასწორობა სოციალურ ფენებს შორის კიდევ უფრო იზრდება, ანუ, მდიდრები უფრო მდიდრდებიან, ხოლო ღარიბები კიდევ უფრო ღარიბდებიან.

"სურს კი საქართველოს გახდეს ევროკავშირის წევრი, თუ ევროპას ქრისტიანული რწმენა და კულტურა არ ექნება?" (კვირის პალიტრა)

ავტ. ვაჟა თავბერიძე

ინტერვიუ ლასლო ტოკეშთან. 

ევროკავშირში რელიგიის როლზე და ევროპული ღირებულებების ქრისტიანულ მრწამსთან თავსებადობაზე გამოცემას ესაუბრება ევროპარლამენტარი, ეპისკოპოსი ლასლო ტოკეში. ის ფიქრობს, რომ აღმოსავლეთ და სამხრეთ ევროპის ქვეყნების ეკლესიებს შეუძლიათ, განსაკუთრებული როლი ითამაშონ ევროპული ინტეგრაციის პროცესში. ის მხარს უჭერს საქართველოს ევროკავშირში გაწევრებას. 
მისივე მოსაზრებით, ეკლეს​იები მეტ სულიერ სიმდიდრეს სძენს ევროკავშირს. მას სჯერა, რომ ქრისტიანული რწმენა ევროკავშირისათვის სასიცოცხლოდ მნიშვნელოვანია. 
„ჩვენი ფესვები ქრისტიანულ რწმენაშია და არ მეჩვენება უცნაურად, ევროპელი ადამიანი ქრისტიანულად იქცეოდეს და აზროვნებდეს. პირიქით, მე ვიცი, რომ თქვენი ეკლესია მსოფლიოს ერთ-ერთი უძველესი ქრისტიანული ეკლესიაა. სურს კი ამ ქვეყანას გახდეს ევროკავშირის წევრი და მოკავშირე, თუ ევროპას ქრისტიანული რწმენა და კულტურა არ ექნება? ვფიქრობ, ცხადია, რომ საქართველოში ეს კარგად აქვთ გააზრებული. ის, რომ თქვენ თავს ევროპელებად მიიჩნევთ, უპირველესად სწორედ ქრისტიანული იდენტობიდან მოდის.“ - ამბობს რესპონდენტი. 

ევროპარლამენტარის მოსაზრებით, თუ ეკლესია ასრულებს სხვადასხვა ფუნქციას, იქნება ეს სოციალური, სულიერი, თუ განათლების ან ქველმოქმედების კუთხით საქმიანობა, სახელმწიფო მას უნდა დაეხმაროს ფინანსურად, თუმცა, ეკლესიას ბიუჯეტიდან მიღებული და გახარჯული თანხის მონიტორინგიც არ უნდა ეთაკილებოდეს, რათა ყველას საქმიანობა გამჭვირვალე.

სირიაში, იორდანიასა და თურქეთში მცხოვრებ აფხაზებს "სამშობლო უხმობს"!.. (კვირის პალიტრა)

ავტ. ლალი პაპასკირი 

გამოცემის ცნობით, ოკუპირებული აფხაზეთის დე ფაქტო მთავრობა გალისა და ოჩამჩირის რაიონებში სირი​იდან, იორდანიიდან და თურქეთიდან სამშობლოში დაბრუნების მსურველ აფხაზთა ჩასახლების საკითხს​ განიხილავს​. აფხაზეთის ე.წ. რეპატრიაციის მინისტრის, ბესლან დბარის განცხადებით, ისინი მზად არიან, სამშობ​ლოში დაბრუნების მსურველები მიიღონ და საცხოვრებლით დააკმაყოფილონ. 
აფხაზი საზოგადოების ნაწილი ამ ინიციატივას ქვეყნის განვითარებისთვის მნიშვნელოვნად მიიჩნევს, რადგან გაუდაბურებული ოჩამჩირე და გალის რაიონის​ თითქმის დაცარიელებული სოფ​ლები გამოცოცხლდება, თუმცა, არიან ისეთებიც, ვისთვისაც ეს ე.წ. რეპატრიაციის ბუნდოვანი პროექტი მიუღებელია. მათი თქმით, სირიელების გაკონტროლებას ევროპის აწყობილი სამართლებრივი სისტემაც ვერ ახერხებს, აფხაზ მოსახლეობას კი ისინი კრიმინალის და სხვა მსგავსი დანაშაულების მიმართულებით დამატებით პრობლემებს გაუჩენენ.  


ალია
სკანდალური ჩანაწერი „ქართული ოცნების დახურული სხდომიდან - კვირიკაშვილი: „თუ პოზიტივია ჩემი წასვლა, მითხარით და წავალ, მეტი რა უნდა გითხრათ, ვერ გავიგე?!“ (ალია)

ავტ.: ნინო სამხარაძე 

სტატიის შესავალში ჟურნალისტი წერს, რომ „ქართული ოცნება“ ახალი სახეების დაბადებითა და პოლიტიკურად გამოუცდელი „ვარსკვლავთბიჭუნების“ პოპულარიზაციითაა დაკავებული. ამჯერად სწორედ ასეთი ფიგურა მოგვევლინება პრემიერ-მინისტრად, რომელსაც საკმაოდ მწირი გამოცდილება აქვს და რთული სათქმელია რამდენად შეძლებს ბახტაძე იმ ყველაფრის გაკეთებას, რაც ბიძინა ივანიშვილმა, ირაკლი ღარიბაშვილმა და გიორგი კვირიკაშვილმა ვერ შეძლეს. 

ნინო სამხარაძე მიიჩნევს, რომ მმართველ გუნდს მენტალური კრიზისი აქვს და პატრონყმული დამოკიდებულება ქვეყანაში მიმდინარე პროცესებსაც ეტყობა, ბიძინა ივანიშვილს კი, როგორც ჩანს, მრჩეველიც კი არ ჰყავს, რომელიც ეტყვის, შესაკრებთა გადანაცვლებით ჯამი არ იცვლება და ცივილიზებულ სამყაროში პრემიერ-მინისტრები მმართველი პარტიის თავმჯდომარეები ხდებიან. – „რა შუაშია გიორგი კვირიკაშვილის შემდეგ მამუკა ბახტაძე?! რომელმაც საზოგადოებას თავი იმით დაამახსოვრა, რომ 2012 წელს პარტია „ნაცმოძრაობას“ 20 000 ლარი შესწირა. მოკლედ, ტრაგიკომიკური ვითარებაა“, - წერს სტატიის ავტორი. 

ჟურნალისტის თქმით, ის, რომ პრემიერ-მინისტრს ძალოვან უწყებებში საკუთარი კადრები არ ჰყავდა, რამდენჯერმე გამოჩნდა და ამის დასტური იყო აქცია, სადაც გიორგი კვირიკაშვილს გაუბედეს ის, რაც ვერ გაუბედეს გიორგი გახარიას. ნინო სამხარაძის ინფორმაციით, გიორგი კვირიკაშვილის გადადგომაზე საუბარი 28 მაისს, „ბასიანის“ ამბებისა და ახალგაზრდების აქციების პარალელურად დაიწყო, თუმცა, მაშინ პრემიერმა თქვა, რომ ძალოვანი უწყებების ქმედებებზე პრემიერის გავლენა არ ვრცელდება და მათ მაგივრად პასუხს ვერ აგებდა. 

გამოცემა მკითხველს 12 ივნისს გამართული შეხვედრის დეტალებს აცნობს. სტატიაში ხაზგასმულია, რომ „რუსთავი ორის“ გავრცელებული ინფორმაცია, თითქოს ამ შეხვედრაზე დამსწრეებს ტელეფონები არ შეატანინეს სიცრუეა, რადგან სხდომიდან ჩანაწერი გამოვიდა, რომლის ავთენტურობას „ალია“ არ ამტკიცებს, თუმცა, შინაარსს მაინც აქვეყნებს. 

ჟურნალისტის თქმით, გავრცელდა ინფორმაცია, თითქოს შეხვედრისას ბიძინა ივანიშვილი გიორგი კვირიკაშვილს სიტყვიერ შეურაცხყოფას აყენებდა, საპასუხოდ კი კვირიკაშვილი ამბობდა, ასე მწარედ ნუ მეუბნებით, ბატონო ბიძინა, არ გადავდგები, პროექტები მაქვს დასამთავრებელიო. აქვე ითქვა, რომ კვირიკაშვილმა ბიძინა ივანიშვილს უთხრა, შემეძლო მეთხოვა და აშშ-დან დარეკავდნენ თქვენთან, მაგრამ ეს არ გამიკეთებიაო. 

„ალიას“ მოპოვებული სკანდალური ჩანაწერიდან კი ჩანს, რომ ბიძინა ივანიშვილი გიორგი კვირიკაშვილს სიტყვიერ შეურაცხყოფას არ აყენებს, მეტიც ექსპრემიერი კვირიკაშვილს ეუბნება, ბევრ რამეში ვარ უკმაყოფილო, მაგრამ შენგან გადადგომას არ ვითხოვო. – „კვირიკაშვილსა და ივანიშვილს შორის ისმის ხმამაღალი საუბარი, მაგრამ არ ისმის კვირიკაშვილის მხრიდან თხოვნა-მუდარა, ცოტა ხნით პოსტზე დამტოვე, პროექტები მაქვს დასამთავრებელი და არ გადავდგებიო“, - ნათქვამია სტატიაში. 

გამოცემის კონფიდენციალური წყარო ამბობს, რომ შეხვედრაზე საუბარი იყო ჩრდილოვან მმართველობაზე და ბიძინა ივანიშვილმა კვირიკაშვილი მოწმედ მოიყვანა, რომ მას პრემიერისთვის კონკრეტულ საკითხებზე არასდროს დაურეკავს და ალექსანდრე ჯეჯელავას მინისტრად დანიშვნამდე მის გაცნობაზეც კი უარი განაცხადა. 

გამოცემა  ბიძინა ივანიშვილისა და გიორგი კვირიკაშვილის საუბრის ჩანაწერს აქვეყნებს, საიდანაც იკვეთება, რომ გიორგი კვირიკაშვილსა და ბიძინა ივანიშვილს შორის არსებობდა შეთანხმება პრემიერის გადადგომის შესახებ, მაგრამ წასვლის ფორმატი დაირღვა. როგორც დიალოგიდან ირკვევა, მმართველი გუნდის დახურულ სხდომაზე გიორგი კვირიკაშვილმა გადადგომის ფორმატი შეცვალა. ჩანაწერიდან ირკვევა, რომ გიორგი კვირიკაშვილი მზად იყო თანამდებობა დაეტოვებინა თუკი ეს გუნდისთვის აქტივი იქნებოდა, მაგრამ ამ აქტივის დაწერას ბიძინა ივანიშვილს სთავაზობდა.  – „როგორც ჩანს მმართველი გუნდის დახურულ სხდომაზე კვირიკაშვილმა გადადგომის ფორმატი შეცვალა და ითხოვდა, რომ თავად ივანიშვილს გაეკეთებინა მისი გადაყენების შესახებ განცხადება ან მის გადადგომაზე გუნდს ეყარა კენჭი“ - განმარტავს „ალია“ ბიძინა ივანიშვილისა და გიორგი კვრიკაშვილის დიალოგის შინაარსს და წერს, რომ საინტერესოა დაიწყებს თუ არა გიორგი კვირიკაშვილი პოლიტიკურ ბრძოლას უკვე თანამდებობიდან წასვლის შემდეგ.  

ვინ წავა, ვინ მოვა და ვინ დარჩება მინისტრთა კაბინეტში? - რა ხდებოდა კვირიკაშვილის მოხსნამდე სამთავრობო კულუარებში (ალია) 

ავტ.: ანი დვალიშვილი 

„ალიას“ კონფიდენციალური წყაროს ცნობით, პრემიერის გადადგომამდე ერთი კვირით ადრე იცოდა მამუკა ბახტაძემ, რომ გიორგი კვირიკაშვილის შემცვლელად მას წარადგენდნენ, ამიტომ, ამ ხნის განმავლობაში მას კახა კალაძის პიარშიკები უწერდნენ ბრიფინგისთვის სიტყვას. 
რესპონდენტის თქმით, გიორგი კვირიკაშვილმა გადაყენების შესახებ ინფორმაცია 12 ივნისს უმრავლესობის შეხვედრაზე გაიგო, აყვირდა და ითხოვდა დაესახელებინათ არგუმენტი, რა უნდა ყოფილიყო მისი თანამდებობიდან წასვლის მიზეზი, რის შემდეგაც ირაკლი კობახიძემ „იუნისეფის“ კვლევა წარმოადგინა. – „როდესაც პრემიერმა გაიგო, რომ შეცვლას უპირებდნენ, აყვირდა და ის პირდაპირ ბიძინა ივანიშვილს აუყვირდა. პირველ რიგში, ეს ივანიშვილისთვის იყო შოკი, დანარჩენებიც დაიბნენ“, - ყვება წყარო, რომლის თქმითაც „იუნისეფის“ კვლევის წარდგენის შემდეგ გიორგი კვირიკაშვილმა ვითარების გამოსასწორებელი გეგმის შესამუშავებლად ათ დღიანი ვადა ითხოვა, რასაც ივანიშვილი დასთანხმდა და შეიქმნა შთაბეჭდილება, რომ პრემიერის შეცვლა აღარ იგეგმებოდა. 
კონფიდენციალური წყარო ამბობს, რომ ამის შემდეგ გიორგი კვირიკაშვილი კანცელარიაში წავიდა და ეკონომიკური გუნდის წევრებს იქ ელოდა, თუმცა, ქუმსიშვილი, ბახტაძე და ცქიტიშვილი ერთი საათის დაგვიანებით მივიდნენ პრემიერთან შეხვედრაზე, რადგან მანამდე ისინი ბიძინა ივანიშვილთან, სოლოლაკის სასახლეში იყვნენ, სადაც ექსპრემიერმა მათ გიორგი კვირიკაშვილისთვის ბოიკოტის გამოცხადება მოსთხოვა. რესპონდენტის მტკიცებით, მაია ცქიტიშვილი და მამუკა ბახტაძე ამ წინადადებას უყოყმანოდ დასთანხმდნენ, დიმიტრი ქუმსიშვილმა კი გარანტიებზე დაიწყო ვაჭრობა და მიიღო თანხმობა, რომ დაახლოებით ისეთ თანამდებობაზე დაინიშნება, როგორზეც დავით ნარმანია გადაიყვანეს. კონფიდენტის ცნობით, ქუმსიშვილს კვლავ უნდა მინისტრობა და მასთან დაახლოებული გამოცემები ყველა ღონეს ხმარობენ მისი კონკურენტების ჩასაძირად. 
ანონიმური წყაროს თქმით, გიორგი კვირიკაშვილმა უკვე იცოდა, რომ ათდღიანი ვადა და ეკონომიკური გეგმა არ იქნებოდა და პარლამენტი მას უნდობლობას გამოუცხადებდა, ამიტომ მეორე დღეს თავად გააკეთა განცხადება, რომელშიც პირდაპირ განაცხადა, ბიძინა ივანიშვილთან უთანხმოების გამო მივდივარო და ეს იყო ერთგვარი ანონსი ოპოზიციაში წასვლის შესახებაც, თუმცა, რესპონდენტი აქვე დასძენს, რომ ყოფილ პრემიერს ოპოზიციაში წასვლის შანსი არ აქვს, რადგან დღეს რეიტინგული პარტიები „ევროპული საქართველო“ და „ნაციონალური მოძრაობაა“, გიორგი კვირიკაშვილი მათთან ვერ ითანამშრომლებს, ახალი პარტიის შესაქმნელად კი ფინანსები არ აქვს, რადგან ბიზნესმენები ბიძინა ივანიშვილის წინააღმდეგ არ წავლენ. – „შედეგად, კვირიკაშვილს ახალგაზრდა პარლამენტარების გინება, ბიძინასთან კამათი და გაბრაზება შერჩა, რაც მის სამომავლო პოლიტიკურ ცხოვრებას ბუნდოვანს ხდის“, - აცხადებს გამოცემის კონფიდენციალური წყარო. 

რაც შეეხება მინისტრთა კაბინეტს, გამოცემა წერს, რომ თეა წულუკიანის თანამდებობიდან წასვლას დიდი ძალისხმება დასჭირდება, მაგრამ თუკი მას მინისტრის პორტფელს დაატოვებინებენ, ამ შემთხვევაში წულუკიანი შემცვლელად შალვა თადუმაძის დანიშვნას ითხოვს. წყაროს ინფორმაციით, შალვა თადუმაძის ძმის შვილი თეა წულუკიანის ნათლულია და მათ ძალიან კარგი ურთიერთობა აქვთ, შესაბამისად, მისი იუსტიციის მინისტრად დანიშვნა თეა წულუკიანს მშვიდი ძილის საშუალებას მისცემს და არ გამოაშკარავდება ის, რაც სამინისტროში ხდება. 
„ალიას“ კონფიდენციალური წყარო აქვე ხაზს უსვამს, რომ შალვა თადუმაძე გიორგი კვირიკაშვილის კადრია და ის ბიძინა ივანიშვილს დიდად არ მოსწონს. 

რესპონდენტი იმასაც ამბობს, რომ ბევრი გაუხსნელი საქმის მიუხედავად, თანამდებობას შეინარჩუნებს გიორგი გახარია, მიხეილ ჯანელიძეს კი დავით ზალკალიანი შეცვლის. დიდი ალბათობით, თანამდებობას დატოვებენ მიხეილ გიორგაძე და მიხეილ ჩხენკელიც.

გამოცემის ინფორმაციით, მამუკა ბახტაძემ ბიძინა ივანიშვილს ეკონომიკური გუნდის დაკომპლექტების უფლება სთხოვა, რაზეც თანხმობა მიიღო, თუმცა, მაია ცქიტიშვილი პრეზიდენტობის კანდიდატად დასახელებამდე უცვლელად რჩება. კონფიდენტის ინფორმაციით, მამუკა ბახტაძე ცქიტიშვილის მოადგილედ საკუთარ კადრს დანიშნავს და მას შემდეგ რაც ცქიტიშვილს პრეზიდენტად დაასახელებენ, აღნიშნული პირი მინისტრის პოსტს დაიკავებს. რესპონდენტის თქმით, უკვე გადაწყვეტილია მაია ცქიტიშვილის პრეზიდენტად დასახელება. „ალიას“ ცნობით, არ არის გამორიცხული საკანონმდებლო ორგანოდან რამდენიმე პირმა მინისტრების მოადგილეებად გადმოინაცვლონ, ამ ნაბიჯით ბიძინა ივანიშვილი იმ გუნდის დასუსტებას შეეცდება, რომლის კონტროლიც სულ უფრო უჭირს.

ივანიშვილის დიდი აფიორა ძალაუფლების გადასარჩენად (ალია) 

ავტ.: თემურ ბერიძე 

სტატიაში ნათქვამია, რომ ბიძინა ივანიშვილმა გიორგი კვირიკაშვილს პოლიტსაბჭოს სხდომაზე შავი დღე აყარა - უთავმოყვარეო ეძახა და საკუთარი ჯიბის სასარგებლოდ საქვეყნო პროექტების ჩაშლაშიც დასდო ბრალი. როგორც კონფიდენციალური წყარო ყვება, ივანიშვილმა დავით სარალიძის საქმესთან დაკავშირებული აქციების ორგანიზებაც გიორგი კვირიკაშვილსა და მამუკა ხაზარაძეს დააბრალა და პრემიერს ასეთი ფრაზით მიმართა: „სამი წლის განმავლობაში მიპასუხე, რაში ჩაგერიეთ? რომ იძახიან, კულუარული მმართველობაო, რა გაიძულე? რამდენჯერ დამირეკავს ამ ხნის განმავლობაში? მხოლოდ რამდენჯერმე, როცა კანში ვერდაეტიეთ და ისიც რატომ, ამასაც ვერ მიხვდით“. 
გამოცემა წერს, რომ სწორედ ეს ციტატა გავრცელდა სოციალურ ქსელებსა და მედიაში და ინფორმაციის გაჟონვა სპეციალურად მოხდა. ბიძინა ივანიშვილთან დაახლოებული პირი ამბობს, რომ ამ ფრაზის გარცელებით ექსპრემიერი ცდილობს ერთი მხრივ, დასავლეთის თვალში დემოკრატობანა ითამაშოს და აჩვენოს, რომ პრემიერი აქციების გამო შეიცვალა, მეორე მხრივ კი, საზოგადოებაში დამკვიდრდეს აზრი კვირიკაშვილი აფუჭებდა ყველაფერს, ახლა დაბრუნდა პოლიტიკაში ბიძინა ივანიშვილი და ვითარებას გამოასწორებსო. 

რესპონდენტის აზრით, ბიძინა ივანიშვილმა საზოგადოების აგრესია გიორგი კვირიკაშვილისკენ მიმართა და ხელისუფლების შესანარჩუნებლად მნიშვნელოვანი ფიგურა გაიწირა, რათა წინასაარჩევნოდ ამომრჩევლების გული მოიგონ და საპრეზიდენტო არჩევნებში კვლავ „ქართული ოცნების“ კანდიდატმა გაიმარჯვოს. ანონიმური წყაროს მტკიცებით, ბიძინა ივანიშვილი და გიორგი კვირიკაშვილი კვლავ მეგობრებად რჩებიან და უახლოეს მომავალში კვირიკაშვილი ივანიშვილის ერთ-ერთ ბიზნესში დაბრუნდება. მისი ინფორმაციით, პოლიტსაბჭოს სხდომის შემდეგ გიორგი კვრიკაშვილი შეკვეთილში ბიძინა ივანიშვილთან იმყოფებოდა და ისინი კარგ ურთიერთობას ინარჩუნებენ. – „ივანიშვილი დაბოლების დიდოსტატია. ამის დასტურად ნებისმიერი არჩევნების წინა პერიოდი და მისი დაპირებები აიღეთ. ამჯერადაც ასე გააკეთა, ახლა ხალხს კონკრეტულად არაფერს დაჰპირდა, მაგრამ იმედი ჩაუსახა, რომ ყველაფერი სასიკეთოდ შეიცვლება. დანარჩენს მისი მომავალი მინისტრები და დეპუტატები გააკეთებენ, დაპირებებს ისინი დაარიგებენ. საბოლოოდ, ივანიშვილი მოიგებს დროს და საპრეზიდენტო არჩევნებს, გაიხანგრძლივებს მმართველობას“, - აცხადებს კონფიდენციალური წყარო. 
ანონიმური წყარო ასევე ამბობს, რომ მთავარ პროკურორად კახი კახიშვილის დანიშვნას ბიძინა ივანიშვილის გარემოცვა ეწინააღმდეგება ამ მხრივ კი განსაკუთრებით თეა წულუკიანი აქტიურობს, რომელიც ექპრემიერს არწმუნებს, თუ კახიშვილი დაინიშნება, გახმაურებულ საქმეებს გამოიძიებს, „ნაციონალებს“ დაიჭერს და „ქართული ოცნება“ დაკარგავს საყრდენს, რადგან ამომრჩეველს ვეღარ დაარწმუნებს, თუ ხმას ხელისუფლებას არ მისცემთ, „ნაციონალური მოძრაობა“ დაბრუნდებაო. რესპონდენტის მტკიცებით, წულუკიანი ასევე ამბობს, რომ კახი კახიშვილის დანიშვნის შემდეგ შესაძლოა იმ საქმეების გამოძიებაც დაიწყოს, რომლებიც დღეს იბლოკება და ამ შემთხვევაში, განსასჯელის სკამზე „ქართული ოცნების“ ლიდერებიც აღმოჩნდებიან. იუსტიციის მინისტრი ბიძინა ივანიშვილს არწმუნებს, რომ კახი კახიშვილს საჭიროების შემთხვევაში ოპოზიციის გაერთიანება და მათი ლიდერობაც შეუძლია, ამიტომაც ის საშიში კადრია. რესპონდენტი დასძენს, რომ სინამდვილეში თეა წულუკიანს პროკურატურაზე გავლენის დაკარგვის ეშინია, რადგან ის კახიშვილის გაკონტროლებას ვერ შეძლებს. 
მამუკა ბახტაძის „ნაცური“ წარსული - ამ კაცმა უნდა განავითაროს ჩემი ქვეყნის მომავალი?! (ალია) 
ავტ.: ლევან ჯავახიშვილი 

ჟურნალისტი წერს, რომ მამუკა ბახტაძე „საქართველოს რკინიგზის“ პრეზიდენტად ბიძინა ივანიშვილის დეიდაშვილმა, უჩა მამაცაშვილმა მოიყვანა, რის შემდეგაც ბახტაძე ჯერ ფინანსთა მინისტრი გახდა, ახლა კი პრემიერობისთვის ემზადება. სტატიის ავტორი ყურადღებას ბახტაძის ბიოგრაფიაზე ამახვილებს. მისი ცნობით, მამუკა ბახტაძე მიხეილ სააკაშვილის კლანის კონტროლირებად ბიზნესებში იყო დასაქმებული, ჯერ „ცენტრ-პოინტ ინვესტის“ გენერალური დირექტორი გახლდათ, შემდეგ კი „საქართველოს საერთაშორისო ენერგეტიკული კორპორაციის“ დირექტორი, რომლის სამეთვალყურეო საბჭოს თავმჯდომარეც დავით ბეჟუაშვილია. 
ლევან ჯავახიშვილის თქმით, მამუკა ბახტაძე ერთგულად ემსახურებოდა „ნაცმოძრაობის“ კლანის ბიზნესს და ხმა არ ამოუღია იმ უსამართლობაზე, რაც წლების განმავლობაში ქვეყანაში ხდებოდა. 

სტატიის ავტორი წერს, რომ განსაკუთრებული მითქმა-მოთქმა მამუკა ბახტაძის მიერ „ნაციონალებისთვის 20 000 ლარის შეწირვას მოჰყვა, თუმცა, „ქართული ოცნების“ მხარდამჭერებმა მისი და ბიძინა ივანიშვილის „გაპრავება“ სცადეს და ჯერ თქვეს ექსპრემიერს ეს ინფორმაცია არ ექნებოდაო, შემდეგ კი დაამატეს, ბახტაძეს ფულის გადარიცხვა აიძულესო. ჟურნალისტის აზრით, სასაცილოა ბიძინა ივანიშვილის ცივილიზაციას მოწყვეტილ ადამიანად წარმოჩენა, რადგან გაზეთებს თუ არ კითხულობს, ინტერნეტის მეშვეობით მაინც შეუძლია მას ინფორმაციის მიღება. რაც შეეხება არგუმენტს, თითქოს მამუკა ბახტაძეს თანხის შეწირვა აიძულეს, ლევან ჯავახიშვილი არადამაჯერებელს უწოდებს და ფიქრობს, რომ მომავალმა პრემიერმა „ნაციონალურ მოძრაობას“ თანხა გადაურიცხა, რადგან ისიც ამ პარტიის კლანის წევრად მიიჩნევდა თავს და ეს ფული საკუთარი კეთილდღეობისთვის გაიღო. 

„მოდით, იმ ვერსიას მივყვეთ, თითქოსდა ბახტაძეს ზეწოლის შედეგად აიძულეს ამ ფულის გადახდა, სხვა გზა არ დაუტოვეს, საკუთარი ოჯახის უსაფრთხოებიდან გამომდინარე ადგა და გადარიცხა 20 000 ლარი. რა გამოდის? ამ კაცმა საკუთარი თავი, ქონება და ღირსება ვერ დაიცვა დაუწვა რეჟიმს თუნდაც ოჯახის უსაფრთხოების გამო ფული გადაუხადა. შესაბამისად, მამუკა ბახტაძე ღირსებააყრილი კაცია და ამ კაცმა უნდა დაიცვას ეს ქვეყანა? საკუთარი თავი, ქონება და ღირსება ვერ დაიცვა და ჩემსას დაიცავს, როდესაც პრემიერი გახდება და ეს კონსტიტუციით დაევალება?“, - წერს ჟურნალისტი ლევან ჯავახიშვილი  დასძენს, რომ მამუკა ბახტაძეს შორსმჭვრეტელობაც არ ეყო, რადგან „ნაცმოძრაობა“ მაშინ დააფინანსა, როდესაც რეჟიმი უკვე სულს ღაფავდა, შესაბამისად, ეს ადამიანი ქვეყანას ვერ განავითარებს. 
ჟურნალისტის აზრით, „ქართული ოცნება“ მამუკა ბახტაძის პრემიერად დანიშვნით, ფაქტობრივად, ანტიგმირებად მოიაზრებს ვალერი გელაშვილს, ზაურ ცხადაძესა თუ ყველა იმ ადამიანს, რომლისთვისაც ღირსება მნიშვნელოვანი აღმოჩნდა და რეჟიმს ფული არ გადაურიცხა. 
„ბოლოს და ბოლოს, ვინ იყო გიორგი კვირიკაშვილი? ეს ჩემზე კარგად არავინ იცის! ის იყო „ქართუ“ ბანკიდან გაგდებული უმუშევარი, ადამიანურად მეცოდებოდა და ვთხოვე ბიძინა ივანიშვილს, რომ რაღაცნაირად სამსახურში აღედგინა“ - საინტერესო დეტალები „ოცნების“ შეხვედრების კულუარებიდან (ალია) 
ავტ.: ნინო სამხარაძე 
ინტერვიუ გია ხუხაშვილთან

ჟურნალისტი წერს, რომ გიორგი კვირიკაშვილსა და ბიძინა ივანიშვილს შორის ურთიერთობა მას შემდეგ დაიძაბა, რაც კვირიკაშვილისა და მამუკა ხაზარაძის ალიანსის შესახებ გახდა ცნობილი და პრემიერი მდიდარი ბანკირების ლობირებაში იქნა შემჩნეული. „ალია“ წერს, რომ ვითარება მას შემდეგ გაუარესდა, რაც მიხეილ სააკაშვილი აყვირდა, ბანკები გაღატაკებენ ამას კი ხელს ხელისუფლება უწყობსო. სტატიის თანახმად, რეალურად მოხდა ის, რომ ინფორმაცია, რომელიც კანცელარიაში მუშავდებოდა და ფინანსთა მინისტრს უნდა გაეხმოვანებინა, მტრის ბანაკში აღმოჩნდა და ბიძინა ივანიშვილს გაუჩნდა ეჭვი, რომ კვირიკაშვილმა მასალა მიაწოდა მამუკა ხაზარაძეს, მან კი თავის მხრივ საქმის კურსში ჩააყენა „რუსთავი ორი“ და ნიკა გვარამია, რომელმაც „სატოპკე“ თემა მიხეილ სააკაშვილს აუწია. – „მიშამ პრემიერიც მოინელა და ბახტაძის ინიციატივაც სააკაშვილის გამოძახილად ჩაითვალა“, - განმარტავს ჟურნალისტი და დასძენს, რომ ასე „პწკენა-პწკენით“ საქმე პრემიერის გადაყენებამდე მივიდა და გიორგი კვირიკაშვილმა ბოლო დღეებში შეცვალა გადადგომის ფორმატი - ის ითხოვდა, გადაყენების განცხადება ან ბიძინა ივანიშვილს გაეკეთებინა ან კი საკითხზე გუნდს კენჭი ეყარა, თუმცა, საბოლოოდ კვირიკაშვილი ნებით გადადგა და ხაზი გაუსვა გუნდში არსებულ აზრთა სხვადასხვაობას. 
გია ხუხაშვილი ფიქრობს, რომ გიორგი კვირიკაშვილის გადაყენების რამდენიმე მნიშვნელოვანი მიზეზი არსებობდა მათ შორის მმართველობითი კრიზისი და ქვეყანაში გამეფებული სტაგნაცია, ბანკების ლობირება და ეკონომიკაზე საბანკო სისტემის გავლენის ზრდა, შიდა პოლიტიკური ინტრიგები და ყველა პრობლემის ბიძინა ივანიშვილზე გადაბრალება. ხუხაშვილი განმარტავს, რომ მინისტრები თუ მმართველი გუნდის სხვა წევრები  პრობლემებს ბიძინა ივანიშვილს აბრალებდნენ, მაშინ, როდესაც ამ ფაქტების 80%-ის შესახებ ექსპრემიერს ინფორმაცია საერთოდ არ ჰქონდა. 
ხუხაშვილი ხაზს უსვამს, რომ კვირიკაშვილის შესაძლებლობები დიდი ხანია ამოწურული იყო და მისი წასვლა გარდაუვალი გახდა. რესპონდენტის აზრით, გიორგი კვირიკაშვილი თანამდებობაზე ყოფნის ვადის გახანგრძლივებას ცდილობდა და ამის მიზეზი არა ვაჟკაცობა ან დამოუკიდებლობა, არამედ ის ვალდებულებები იყო, რაც მას ჩამოუყალიბდა. გია ხუხაშვილი ამბობს, რომ ბოლო დღეებში გავრცელებული სხვადასხვა ჩანაწერები არ უნახავს, მაგრამ, მისი აზრით, გიორგი კვირიკაშვილი თანამდებობის შესანარჩუნებლად ბოლომდე იბრძოდა და ცდილობდა გუნდში დისონანსი შეეტანა, რათა როგორმე გამაგრებულიყო. ხუხაშვილის ვარაუდით, საკმაოდ დიდხანს გრძელდებოდა მოლაპარაკებები მის გადადგომასთან დაკავშირებით, პრემიერი ამბობდა, წავალ, წავალო, მაგრამ არ მიდიოდა. 

კითხვაზე, მართლა მოიხსენიებდა თუ არა გიორგი კვირიკაშვილი ბიძინა ივანიშვილს არაფორმალურ მმართველად უცხოელ პარტნიორებთან საუბრისას და ცდილობდა თუ არა გიორგი კვირიკაშვილი ბიძინა ივანიშვილის დარწმუნებას, რომ მას შეეძლო ამერიკელებისთვის ეთხოვა თანამდებობის შესანარჩუნებლად ივანიშვილთან დარეკვა, მაგრამ ეს არ გააკეთა, გია ხუხაშვილი პასუხობს, რომ ხელისუფლება ზოგადად როგორც კი რამე ფუჭდებოდა, ხელს ბიძინა ივანიშვილისკენ იშვერდა და თუკი გიორგი კვირიკაშვილი მართლაც მოიხსენიებდა ბიძინა ივანიშვილს არაფორმალურ მმართველად, მაშინ ეს საკმარისი მიზეზი იყო მისი თანამდებობიდან გადასაყენებლად. ხუხაშვილი კითხვის მეორე ნაწილსაც პასუხობს და ეჭვობს, რომ გიორგი კვირიკაშვილი მართლაც ცდილობდა ამერიკელებით ზურგის გამაგრებას. 
რესპონდენტი ასევე გაუმართლებლად მიიჩნევს იმას, რომ გადაყენების შესახებ საუბარი და ისეთი საკითხების განხილვა, რაც 2-3 კაცში უნდა მოხდეს, გიორგი კვირიკაშვილმა 150 კაციან შეხვედრაზე გამოიტანა, საიდანაც შემდეგ ჩანაწერები თუ ინტერპრეტაციები გავრცელდა. ხუხაშვილის თქმით, ეს პოლიტიკურადაც და ადამიანურადაც უდიდესი შეცდომა იყო და ბიძინა ივანიშვილს თუკი ამ კუთხით პრეტენზიები ჰქონდა, ეს სრულიად გასაგებია. 

გია ხუხაშვილი აცხადებს, რომ ყველაზე კარგად თავად იცის ვინ იყო გიორგი კვირიკაშვილი ხელისუფლებაში მოსვლამდე - ის „ქართუდან“ გაგდებული, უმუშევრი ადამიანი იყო, რომელიც შეეცოდა და ბიძინა ივანიშვილის მისი სამსახურში აღდგენა სთხოვა. ხუხაშვილის აზრით, ახლა თუკი კვირიკაშვილი ივანიშვილს ამერიკელებით ემუქრება, ისიც უნდა ახოვდეს - რომ არა ბიძინა ივანიშვილი, მას მსგავსი კონტაქტები საერთოდ არ ექნებოდა, შესაბამისად, ინსტრუმენტების გამოყენება იმ ადამიანის წინააღმდეგ, რომელმაც ეს რესურსები მისცა, ცუდი საქციელია. 

გია ხუხაშვილი ინტერვიუში განმარტავს, რომ მამუკა ბახტაძე არ ყოფილა „ნაციონალური მოძრაობის“ რეჟიმის მსახური - წინა ხელისუფლებისთვის თანხის შეწირვა ბეჟუაშვილის ხელდასხმული თემა იყო და არა ბახტაძის სურვილი. ხუხაშვილის განცხადებით, ეს საკითხი 2013 წელს შეისწავლეს და მასში პოლიტიკის ნიშანწყალი ან კომპრომატი არ იკვეთება. 

რესპონდენტი მამუკა ბახტაძეს დადებითად ახასიათებს და ამბობს, რომ მას ძალიან მნიშვნელოვანი რეფორმატორული იდეები აქვს, თუმცა, რამდენად მოახერხებს განხორციელებას, რთული სათქმელია. 

ინტერვიუს დასასრულს, გია ხუხაშვილი აცხადებს, რომ ბიძინა ივანიშვილი პოლიტიკაში ქვეყანაში შექმნილი მძიმე ვითარების გამო დაბრუნდა და კარგი იქნებოდა თუკი ის პრემიერის პოსტს დაიკავებდა, თუმცა, ექსპრემიერი რობოტი არ არის და თუკი მას ამის სურვილი არ გააჩნია, ვერავინ აიძულებს.  

პრემიერის პოსტისთვის ბრძოლამ ბიძინა ივანიშვილის ოჯახში გადაინაცვლა! - უტას მომავალ პრემიერად მეგობარი მამუკა ბახტაძე სურს, ხოლო ბიძინა ივანიშვილს - გიორგი გახარია (ალია) 

„ალია“ მკითხველს მამუკა ბახტაძის შესახებ წინა ნომრებში გამოქვეყნებული სტატიებიდან ამონარიდებს სთავაზობს. 

ერთ-ერთ სტატიაში ნათქვამია, რომ მამუკა ბახტაძე უტა ივანიშვილის მეგობარია და მის გაპრემიერებას ბიძინა ივანიშვილის შვილი ემხრობა, ხოლო თავად ექსპრემიერს გიორგი გახარიას კანდიდატურა მოსწონს. კონფიდენციალური წყარო გამოთქვამდა მოსაზრებას, რომ მამუკა ბახტაძის პრემიერად დანიშვნა სავსებით შესაძლებელია, რადგან ყველასთვის ცნობილია ბიძინა ივანიშვილი შვილების აზრს ითვალისწინებს და სწორედ ამ ანგარიშის გაწევის შედეგია, რომ არაერთ მუნიციპალიტეტში პირველ პირებად ბერასა და უტას ძმაკაცები არიან წარმოდგენილნი. 

გამოცემა კიდევ ერთ სტატიას აქვეყნებს. ამჯერად, საქმე ეხება მამუკა ბახტაძის „საქართველოს რკინიგზაში“ მუშაობის პერიოდს. „HUB GEORGIA“-ს წარმომადგენელი ვასო ურუშაძე „საქართველოს რკინიგზის“ მონოპოლიურ სქემებზე, კომპანიის მოგებისა და ტვირთბრუნვის შემცირებისა და ტარიფის 60%-ით ხელოვნურად გაზრდაზე საუბრობდა და ამ საკითხებთან დაკავშირებით პასუხებს მამუკა ბახტაძისგან, იმჟამინდელი ეკონომიკის მინისტრ გიორგი გახარიასა და პრემიერ-მინისტრ გიორგი კვირიკაშვილისგან ითხოვდა. 
მესამე სტატია, რომელსაც „ალია“ არქივიდან იღებს უკვე ფინანსთა მინისტრ მამუკა ბახტაძეს ეხება. „ჰაბ-ჯორჯიას“ აღმასრულებელი დირექტორი ვასო ურუშაძე მამუკა ბახტაძეს ამჯერად ბათუმის პორტში მისი საახლობლო წრის ბიზნესინტერესების გაძლიერებაში ადანაშაულებდა. ურუშაძის მტკიცებით, მამუკა ბახტაძეს დიმიტრი აბდუშელიშვილის კომპანიის ლობირებაში სდებდა ბრალს. 

სად დადის ჩემი ქალაქის მერი, რატომ არ სცალია თავისი ქალაქელებისთვის? ვისთვის სცალია და რა დროს? რატომ არის თითქმის ყველა ლაივი ღამით გადაღებული, დღისით რითია დაკავებული? (ალია) 

ავტ.: თამო კეშელავა 

ჟურნალისტი წერს, რომ კახა კალაძის გვერდზე სოციალურ ქსელში მოქალაქეები დახმარებას ითხოვენ, კითხვებს სვამენ, პასუხებს კი არავინ იძლევა. სტატიის ავტორის თქმით, პასუხგაუცემელი კითხვები 27 თაბახის ფურცელი გამოვიდა, რომლის ნაწილსაც გამოცემა სტატიაში აქვეყნებს. თამო კეშელავა ფიქრობს, რომ უნდა დაისვას მთავარი კითხვა - რითია დაკავებული დედაქალაქის მერი და რატომ ვერ იცლის მოქალაქეების პრობლემებისთვის? – „ხელფასს არ იღებსო - აიღეთ, ბატონო კახი, აიღეთ ხელფასი, ოღონდ იმუშავეთ, პასუხები მაინც გაეცით ადამიანებს, თუ მეტი არაფერი შეგიძლიათ“, - წერს სტატიის ავტორი. 

გიორგი კობახიძემ უნდა თქვას, შვილი გამიზრდიაო... რა გასაკვირია, რომ მოღალატე მამამ გამყიდველი შვილი გაზარდა?! (ალია) 

ავტ.: ნანა სულავა 
ჟურნალისტი წერს, რომ ბიძინა ივანიშვილმა „ქართული ოცნება“ აფერისტი პოლიტიკანებითა და მათი შვილებით დააკომპლექტა და მათ შორის არიან მამა-შვილი გიორგი და ირაკლი კობახიძეები. 

სტატიის ავტორის თქმით, გიორგი კობახიძე ჯერ კიდევ „ედპ“-ში ყოფნისას „პუტჩისტების“ ამალის წევრი იყო და საზოგადოებრივი ფონდებისა თუ მოქალაქეების პირადი ქონების დატაცებით გახლდათ დაკავებული. ჟურნალისტის ცნობით, გიორგი კობახიძე აქტიურად თანამშრომლობდა ედუარდ შევარდნაძესა და „მხედრიონთან“, ზვიად გამსახურდიას წინააღმდეგ კი სხვადასხვა შეთქმულებაში მონაწილეობდა. 

ნანა სულავას ინფორმაციით, გიორგი კობახიძე ერთ-ერთი მათგანი იყო, ვინც 1991 წლის 31 მარტის რეფერენდუმის წინააღმდეგ გამოდიოდა და აცხადებდა, ქართველ ხალხს დამოუკიდებლობა არ უნდაო. 

ჟურნალისტი მიიჩნევს, რომ ირაკლი კობახიძე მამის პოლიტიკურ გზას წარმატებით აგრძელებს და პარლამენტის თავმჯდომარეს თანამდებობაზე ყოფნის პერიოდში ხალხისთვის სასიკეთოდ ჯერ არაფერი გაუკეთებია. ნანა სულავა ხაზს უსვამს, რომ ირაკლი კობახიძემ გიორგი კვირიკაშვილს ბოლო დღეს უთხრა არ ვარ თქვენი მუშაობით კმაყოფილიო, რაც მის პოლიტიკანობაზე მიანიშნებს, რადგან უკმაყოფილების გამოთქმა მას სხვა დროსაც შეეძლო. სტატიის ავტორი მამუკა ბახტაძეს სიფრთხილისაკენ მოუწოდებს, რადგან ფიქრობს, რომ როდესაც ბახტაძის წაქცევის ჟამი დადგება, კობახიძე არც მას დაინდობს. 
რაის კარვები, დადგით ბიჭებო და გოგოებო, დიდი ქვაბები რუსთაველზე და დავხარშოთ გაქსუებული მინისტრები, ჩაქსუებული ჩინოვნიკები  (ალია) 

ავტ.: თამო კეშელავა 

გამოცემა კვირის მიმდინარე მოვლენებს სატირულ ჟანრში მიმოიხილავს და წერს, რომ პრობლემა მამუკა ბახტაძის „საქართველოს რკინიგზის“ დირექტორობისას აღებული მაღალი ხელფასი კი არა, ის დაბალი ხელფასებია, რომელსაც დასაქმებულებს მისი ხელმძღვანელობის პერიოდში უხდიდნენ. ჟურნალისტი ხაზს უსვამს, რომ ბოლო დღეებში ყველა აქტუალური თემა მამუკა ბახტაძის მიერ „ნაციონალებისთვის“ ფულის გადარიცხვის ფაქტმა გადაფარა და მნიშვნელოვანია დადგინდეს რამ აიძულა ბახტაძეს თანხის გაღება. – „თავანი იყო ბატონო პრემიერო? თქვენც გიღებენ და გისმენენ მომავალო პრემიერო?“, - წერს თამო კეშელავა. 
სტატიის ავტორი გიორგი კვირიკაშვილის გადადგომასაც განიხილავს. მისი აზრით, უსამართლობაც კია, რომ პრემიერი, რომელიც ქვეყანაში, ფაქტობრივად, არაფერს წყვეტდა, სხვისი ჩადენილი ცუდი საქმეების გამო გადადგეს. ჟურნალისტი ასევე უსამართლობად მიიჩნევს თანამდებობებზე თეა წულუკიანისა და გიორგი გახარიას დარჩენას, თუმცა, აქვე დასძენს, გახარიას სახლში წასვლა ახლა პასუხისმგებლობის არიდება იქნება, ამიტომაც მან პოსტი უნდა შეინარჩუნოს და „ბასიანზე“, „მკვლელ ნარკოტიკზე“, თუ სხვა საქმეებზე გამოძიების შედეგი დადოს. 
მასალის თანახმად, არადამაჯერებელია იმის მტკიცება, რომ გიორგი კვირიკაშვილი ქვეყანაში გამეფებული შიმშილის გამო გადადგა, რადგან მდგომარეობა წინა თვეებთან შედარებით არ გაუარესებულა და სიღარიბე მანამდეც იყო. ავტორის აზრით, სინამდვილეში მას პასუხის სამართლის შიმშილის გამო მოეთხოვა. 

ჟურნალისტი კოტე იოსელიანის გაჟღერებულ ფრაზასაც ეხმიანება, რომელიც მან გასულ კვირას „იბერიის“ პირდაპირ ეთერში თქვა, მეორე დღეს კი გადააკეთა მე ლიბერალი ვარ და ასეთ რამეს არ წამოვაძახებდიო. – „კბილი მარტო ღეჭვისთვის კი არ გაქვთ ბატონო კოტე, პაწა ენასაც უნდა დააჭიროთ, თორემ მოგიწევთ მოშარდვა და სახის ჩამობანვა და იძახეთ მერე შარდი არაა, მაგრამ სახეზე სხვა ყვითელი სითხე მისვიაო...“, - ნათქვამია სტატიაში. 

„ამ ერთობას დაერქმევა „თორმეტიანელები“ და ყველანი გავერთიანდებით, ვინც „ნაცმოძრაობას“ ვებრძოდით და „ოცნებამ“ დაგვაიგნორა“ – „რაღაც დაიძრა ძალიან ცუდად, რაღაც წავიდა მოლიპულ გზაზე და ეს სადავეები უკვე გაშვებულია“ (ალია) 
ინტერვიუ მერაბ შათირიშვილთან 

მერაბ შათირიშვილი დარწმუნებულია, რომ სახელისუფლებო ცვლილებები ბიძინა ივანიშვილის პოლიტიკაში დაბრუნებას უკავშირდება და არა ბოლოდროინდელ აქციებს. შათირიშვილის აზრით, ექსპრემიერი პოლიტიკიდან არ უნდა წასულიყო, რადგან ახლა გაცილებით მძიმე მდგომარეობაა შექმნილი. მისი განმარტებით, პროცესები უკვე ისეა წასული, რომ სულ რომ საუკეთესო პრემიერი დაინიშნოს და ოქროს კოშკები აშენდეს, ხელისუფლების მისამართით საყვედურები მაინც იქნება. 
მერაბ შათირიშვილი ხაზს უსვამს, რომ ბოლო პერიოდში პარტიები მხოლოდ რვაწლიანი მმართველობით არიან, შემდეგ კი ცვლილებებს დასავლეთიც ითხოვს, შესაბამისად, ახლა გარე და შიდა ძალებიც ეცდებიან ხელისუფლების დისკრედიტაციას. რესპონდენტი მიიჩნევს, რომ დღეს ქვეყანაში ოპოზიცია, ფაქტობრივად, აღარ არსებობს და „გირჩი“, ვაშაძის პარტია თუ სხვები ისევ „ნაციონალური მოძრაობაა“ მათი ხელისუფლებაში მოსვლა კი სამოქალაქო დაპირისპირების საფრთხეს აჩენს. 

შათირიშვილის განცხადებით, „ქართულმა ოცნებამ“ კოჰაბიტაციით, ფაქტობრივად ყელის გამოსაჭრელი დანა თვითონ დაიდო და ახლა იძულებულია თამაშის იმ წესებს დაეთანხმოს, რომელიც უკვე დამკვიდრებულია. 

მერაბ შათირიშვილი „ალიასთან“ ინტერვიუში სამოქალაქო მოძრაობის „თორმეტიანელების“ ჩამოყალიბებაზე საუბრობს და ამბობს, რომ ამ გაერთიანების მიზანი იმ მონაპოვრის შენარჩუნებაა, რომელიც ქართველმა ხალხმა 2012 წელს მიიღო. შათირიშვილის ცნობით, გაერთიანებაში იქნება ყველა ის ადამიანი, რომლისთვისაც „ქართული ოცნების“ „ნაციონალებთან“ მიმართებით გატარებული პოლიტიკა მიუღებელი აღმოჩნდა. 

„ქართული ოცნების“ დამფუძნებელი ოზურგეთში რამდენიმე დღის წინ მომხდარ ინციდენტსაც ეხმაურება. ამბობს, რომ „ნაციონალური მოძრაობის“ დეპუტატს სცემეს ადამიანებმა, რომლებიც 2012 წელს „ქართულ ოცნებაში“ არ იყვნენ და სავარაუდოდ, წინა ხელისუფლების მხარდამჭერების რიგებში მოიაზრებოდნენ, შათირიშვილის განცხადებით, სწორედ ასეთი ადამიანები აწყობენ გუნდის შიგნით დივერსიებს. რესპონდენტი ინტერვიუს დასასრულს ხაზს უსვამს, რომ შეურაცხმყოფელია კრებითი ჭაკნელიძე-ჭელიძეების „ქართულ ოცნებაში“ ყოფნა და საზოგადოებას ასეთი რეალობისთვის არ უბრძოლია. 

„ვიზებისათვის ფული გამოგვართვა და დატყდა“ - ირაკლი ყიფიანს თაღლითობასა და ფულის მითვისებაში ადანაშაულებენ (ალია) 
ავტ.: ლაურა აბრამია

რუსეთ-საქართველოს ახალგაზრდული კავშირის თავმჯდომარე ირაკლი ყიფიანს თაღლითური სქემის ორგანიზებაში ამხელენ. სტატიის თანახმად, ირაკლი ყიფიანმა ათობით ადამიანი მოატყუა და ვიზის სანაცვლოდ 300-300 დოლარი გამოართვა, ახლა კი დაზარალებულები მის ადგილსამყოფელს ვერ ადგენენ. 

დაზარალებულებს მოგვიანებით ირაკლი ყიფიანი განცხადებით გამოეხმაურა და თქვა, რომ ვიზების მომზადება დროში გაიწელა, თუმცა, ყველა იმ ადამიანს, რომელსაც თანხა გამოართვა, პირობას შეუსრულებს. 

პრაიმტაიმი

მამუკა ბახტაძის მთავარი გზავნილები / საგარეო პოლიტიკა, რეფორმები, ინოვაცია, ბიუროკრატიის შემცირება, ანტიკორუფციული კონტროლი, განათლება... /  „ჩამოვაყალიბებთ ახალ ეკონომიკურ მოდელს, ახალი, სამართლიანი თამაშის წესებით“ (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ პრემიერ კვირიკაშვილის გადადგომამ ნათლად აჩვენა, რამდენად პროვოკაციული და არაჯანსაღი დამოკიდებულება აქვთ ექსტრემალურ ჯგუფებს ოპოზიციასა თუ ექსპერტებში მსგავს მოვლენებზე. მაგ. გიორგი კვირიკაშვილი ზოგისთვის მოღალატე აღმოჩნდა და ზოგისთვის – მსხვერპლი. ასევე, გავრცელდა ინფორმაცია კონკრეტული მინისტრების (თეა წულუკიანი, გიორგი გახარია) შესახებ, თითქოს ისინი საიდუმლო ჩანაწერებს ფლობენ და მისი გავრცელების მუქარით ინარჩუნებენ პოზიციებს. 

სტატიის ავტორი წერს, რომ პრორუსულად განწყობილი საზოგადოების მოსაზრებით, კვირიკაშვილი შეთქმულების გზით სახელმწიფო გადატრიალებას აწყობდა. რადიკალი ოპოზიციონერების დაკვირვებით, მმართველ გუნდში მწვავე კრიზისია, რაც იმით არის გამოწვეული, რომ ხელისუფლებაში თავად არ არიან. რეალობა კი მარტივია - „ახალი ენერგია და განახლება“.
სტატიის თანახმად: „ახალი თაობა პროცესებს უფრო გლობალურად და თანამედროვე გამოწვევებთან კონტექსტში განიხილავს. ფინანსთა მინისტრისთვის პრემიერ-მინისტრის პორტფელის ჩაბარება, შესაბამისად, ლოგიკური სვლა იყო.“
სტატიის ავტორი წერს, რომ ჯერ რკინიგზაში და შემდეგ უკვე ფინანსთა მინისტრად მუშაობის დროს მამუკა ბახტაძე ინოვაციური და რეფორმატორული სტანდარტებით ხელმძღვანელობდა და ასე იქნება ის პრემიერის პოზიციაზეც.

სტატიაში მოთხრობილია მამუკა ბახტაძის მიერ გატარებული რეფორმების შესახებ სხვადასხვა პოზიციაზე მუშაობის დროს. ავტორი წერს, რომ მან დაინახა ის უპირატესობები, რომელიც საქართველოს რკინიგზას ჰქონდა, თუნდაც მისი ადგილმდებარეობის გამო და გააგრძელა მოდერნიზაციის პროცესი, რაც შეეხო მთლიან ინფრასტრუქტურას.

ნაკლები ბიუროკრატია და მეტი ეფექტურობა. აქტიური კომუნიკაცია ქართულ ბიზნესთან – სტატიის მიხედვით, ასეთი მიდგომა მამუკა ბახტაძემ უკვე ფინანსთა მინისტრის პორტფელის მიღებისთანავე დააფიქსირა. ამ პოსტზე მან ეკონომიკაში არსებულ თამაშის წესებზე გაამახვილა ყურადღება და ფოკუსირება მოახდინა საბანკო სისტემასა და სიღარიბეზე. 

რაც შეეხება პრემიერ-მინისტრის პორტფელს, სტატიის თანახმად, საკუთარი გეგმა და პრიორიტეტები მან ოთხ პუნქტად ჩამოაყალიბა. ფართო პროგრამის წარდგენამდე კი მის მთავარ გზავნილებში პირველი ადგილი საქართველოს საგარეო კურსმა დაიკავა. ის ასევე პირველია, ვინც ხაზგასმით საუბრობს განათლების რეფორმაზე.
სტატიის ავტორის შეფასებით, ამ საკადრო ცვლილებით ნათელი გახდა, რომ მმართველ პოლიტიკურ გუნდს ისეთი მთავრობის მოთხოვნილება აქვს, რომელიც სოციალურ უთანასწორობას უპასუხებს, სიღატაკეს შეამცირებს და თანასწორობაზე იქნება ორიენტირებული.

მარგველაშვილის სკანდალურ გადაწყვეტილებას მისი ადმინისტრაცია უპასუხოდ ტოვებს (პრაიმტაიმი)

ავტ. ქეთი ხატიაშვილი

სტატიაში საუბარია შაჰდენიზის მეორე ფაზის ამოქმედების პრეზენტაციაზე. აქვე აღნიშნულია, რომ საქართველოს პრეზიდენტს პროექტის ჩაშვების ცერემონიალში მონაწილეობა უნდა მიეღო, თუმცა, თურქეთში არ გაემგზავრა. TANAP-ის გაშვებას საქართველოს ხელისუფლებიდან არავინ დასწრებია. 
პრეზიდენტის ადმინისტრაცია ცერემონიალში მონაწილეობის მისაღებად თურქეთის პრეზიდენტის მხრიდან მარგველაშვილის მიწვევას ადასტურებს და იქვე დასძენს, რომ ვიზიტი არ შედგა, თუმცა არ აკონკრეტებს, რა მიზეზით.

ექსპერტები არ გამორიცხავენ, რომ საქართველოს პრეზიდენტს თურქეთში გამგზავრება უბრალოდ დაეზარა. ამის თქმის საფუძველს მათ სწორედ ადმინისტრაციის მხრიდან დატოვებული კითხვის ნიშნები აძლევთ.
საქართველოში თურქეთის ელჩმა კი განაცხადა:
„გადაწყვეტილება ბოლო წუთს მიიღეს, მაგრამ არ ვიცი, რატომ. რა თქმა უნდა, ჩვენ ყოველთვის გვსურს ქართველი კოლეგების ხილვა თურქეთში, თუმცა მაშინაც კი, როცა ისინი იქ არ არიან, ჩვენ მათ სიახლოვეს ვგრძნობთ.“

სტატიის თანახმად, პროექტი თავის დროზე ყოფილმა პრემიერ-მინისტრმა გიორგი კვირიკაშვილმაც შეაფასა. გამოცემა ციტირებს ამონარიდებს კვირიკაშვილის მიერ caspianenergy.net-ისთვის მიცემული ინტერვიუდან.

მარნეულის პოლიტიკური სკანდალის დეტალები / სკანდალური საქმის ერთ-ერთი მთავარი მოწმე ადგილობრივ მუსლიმანთა სასულიერო ლიდერია (პრაიმტაიმი)

ავტ. მირიან ბოქოლიშვილი

სტატიაში საუბარია მარნეულში მცხოვრები ელჩინ ალეხვერდიევის მიერ „ქართული ოცნების“ თავმჯდომარისა და მარნეულის მერის მისამართით გაჟღერებულ სიტყვიერ შეურაცხყოფაზე, რასაც საპასუხოდ მოჰყვა „ნაციონალური მოძრაობის“ და „ქართული ოცნების“ ადგილობრივი ორგანიზაციების  წარმომადგენელთა მხრიდან მის მიმართ დამამცირებელი და არაადამიანური მოპყრობა. საქმით დაინტერესდა პროკურატურაც. 
„ნაციონალური მოძრაობის“ მარნეულის მაჟორიტარი დეპუტატი აზერ სულეიმანოვი ბრალდებას უარყოფს და მისთვის ბრალის წარდგენას პოლიტიკურ დევნას უკავშირებს, თუმცა მის წინააღმდეგ საქმეში არაერთი ჩვენება დევს, მათ შორის, ადგილობრივ მუსლიმანთა ლიდერის, ალი ალიევის ჩვენება, სადაც დეტალურად არის აღწერილი, როგორ მიაყენა ფიზიკური შეურაცხყოფა პარლამენტის წევრმა ელჩინ ალახვერდიევს.
მარნეულის ყოფილი მერი თემურ აბაზოვი წარდგენილ ბრალდებას არ აღიარებს და ირწმუნება, რომ მისი მხრიდან დამამცირებელ მოპყრობას ადგილი არ ჰქონია.
სტატიაში მოყვანილია ელჩინ ალახვერდიევის ჩვენების სრული ტექსტი და ამონარიდები მოწმეების ჩვენებებიდან. 

ახალი რეგულაციები პოლიფარმაციის წინააღმდეგ / რა შემთხვევაში მოხვდებიან ექიმები ჯანდაცვის სამინისტროს „შავ სიაში“ (პრაიმტაიმი)

ავტ. თამუნა დალაქიშვილი

ჯანდაცვის სამინისტრო პოლიფარმაციის წინააღმდეგ ახალ რეგულაციას აწესებს. 1 ივლისიდან ძალაში შედის მექანიზმი, რომელიც ექიმის მიერ პაციენტისთვის დიდი რაოდენობით მედიკამენტის გამოწერას დაარეგულირებს. ნებისმიერ პაციენტს შესაძლებლობა ექნება, ექიმთან ვიზიტის შემდეგ გაცემული დანიშნულება სამინისტროში შექმნილ ჯგუფთან გადაამოწმოს.
ჯანდაცვის სფეროს სპეციალისტები აღიარებენ, რომ პოლიფარმაციის პრობლემა ქვეყანაში  საკმაოდ მწვავედ დგას და მის მოსაგვარებლად ახალი რეგულაციის ამოქმედებას მიესალმებიან.
ჯანდაცვის მინისტრის მოადგილე მაია ლაგვილავა გამოცემას ახალი რეგულაციის ამოქმედების მექნიზმებზე ესაუბრება. მისი განმარტებით, კონკრეტული შემთხვევის განხილვა მოხდება სხვადასხვა დარგის სპეციალისტებისგან შემდგარი სპეციალური კომისიის მიერ და თუ კომისიის მიერ მიცემული რეკომენდაციის შემდეგაც არ მოხდა ექიმის მიერ დანიშნულების კორექტირება, ექიმის სახელი და გვარი ე.წ. შავ სიაში მოხვდება
ჯანდაცვის ექსპერტი სერგო ჩიხლაძე კი მიიჩნევს, რომ პრობლემის გადასაჭრელად, პირველ რიგში, მისი გამომწვევი მიზეზების კვლევა და გადაჭრა უნდა მოხდეს. მისივე თქმით, ეს მექანიზმი კიდევ უფრო გაზრდის პაციენტების უნდობლობას ექიმის მიმართ და გაამძაფრებს მათ შორის არსებულ პრობლემას.

ასავალ-დასავალი

გია ხუხაშვილი: ბიძინა ივანიშვილს სერიოზული პირადი მიზეზიც ჰქონდა საიმისოდ, რომ კვირიკაშვილი სახლში გაეშვა! („ასავალ-დასავალი“)

ავტ. ჯაბა ხუბუა 

გია ხუხაშვილი: „ - კვირიკაშვილი, იმის შიშით, რომ არაფერი გაეფუჭებინა, არც არაფერს აკეთებდა, თუმცა რიტორიკა ისეთი ჰქონდა, თითქოს ქვეყანა ააყვავა... პირდაპირ კვირიკაშვილის მთავრობის ბრალი იყო, რომ ბანკები ეკონომიკის რეალური სექტორის დაკრედიტებას ვერ ახდენდნენ და ლომბარდის პრინციპით მუშაობდნენ, რამაც ქვეყნის ეკონომიკა მართლაც სერიოზულად დაამუხრუჭა... მთელი რიგი სერიოზული მიზეზების გამო მთავრობის მეთაურის პოსტზე კვირიკაშვილის გაჩერება აღარ შეიძლებოდა. გარდა ამისა, ბიძინა ივანიშვილს სერიოზული პირადი მიზეზიც ჰქონდა საიმისოდ, რომ კვირიკაშვილი სახლში გაეშვა... საქმე ის არის, რომ კვირიკაშვილის მთავრობის მიერ გაფუჭებული ყველა საქმე ბიძინა ივანიშვილს ბრალდებოდა, ქართული ოცნების ლიდერები თავიანთ ყველა სისულელეზე ბიძინა ივანიშვილს ახოცავდნენ ხელს და თვითონ თავს კომფორტულად გრძნობდნენ... ივანიშვილს ელემენტარული ინფორმაციაც არ ჰქონდა იმ პრობლემების 80 პროცენტის შესახებ, რომელსაც მას კვირიკაშვილის მთავრობის გამოისობით ოპოზიცია აბრალებდა... ანაკლიის პორტთან დაკავშირებით ძალიან ბევრი კითხვა არსებობს და პირადად მე კიდევ უფრო ბევრი კითხვა მაქვს... ქუმსიშვილის ფინანსთა მინისტრობის დროს მომზადდა საგადასახადო კოდექსში შესატანი ცვლილებები, რომლის მიხედვითაც ბანკები მოგების გადასახადისაგან უნდა გათავისუფლებულიყვნენ და ამ გზით დაზოგილი თანხები შეიძლებოდა ანაკლიის პორტის მშენებლობაზე გადასროლილიყო... კიდევ კარგი, როგორც კი ფინანსთა მინისტრად მამუკა ბახტაძე დაინიშნა, ეს აბსურდული და კურიოზულ ინციატივა მაშინვე გააუქმა... კვირიკაშვილის საკმაოდ დრამატული წასვლის შემდეგ გამორიცხული არ არის, მისი ნამოქმედარის რევიზია მოხდეს და ბევრი მძიმე კითხვაც გაჩნდეს“. 

ექსკლუზიური დეტალები ქართული ოცნების ოფისში გამართული ხმაურიანი შეკრებიდან, რომლის შემდეგაც კვირიკაშვილი პოსტიდან წავიდა//რაზე ეკამათა კვირიკაშვილი ბიძინა ივანიშვილს და წავა თუ არა გადაყენებული ექს-პრემიერი ოპოზიციაში („ასავალ-დასავალი“)

ავტ. ჯაბა ხუბუა 

„კვირიკაშვილს პრემიერ-მინისტრის პოსტიდან საკუთარი ნებით წასვლა არ სურდა და ცდილობდა საზოგადოების თვალში უსამართლოდ დაჩაგრულის, გუნდიდან გაგდებულისა და ძალით გადაყენებულის მანტია მოესხა... კერძოდ, იგი ბიძინა ივანიშვილის „აწვებოდა“ - ქართული ოცნების გუნდს ვკითხოთ, სურს თუ არა ჩემი წასვლა და თუ გუნდი უნდობლობას გამომიცხადებს, წავალო. თავის მხრივ, ივანიშვილი ამ ფორმას შეეწინააღმდეგა და კვირიკაშვილს უთხრა: - გუნდს რა უნდა ჰკითხო, გუნდის არცერთი წევრი არ ადგება და წასვლისაკენ არ მოგიწოდებს, თანაც ასეთი ფორმით შენი წასვლა ეფექტს დაკარგავს და საქმეს არ წაადგებაო. -  თუ მიგაჩნიათ, რომ ჩემი წასვლა პოზიტივია, მითხარით და წავალ. თუ ჩემი წასვლა გუნდისათვის აქტივია, ეს აქტივი თქვენ დაიწერეთ, მეტი რა უნდა გითხრათ, ვერ გავიგე? - შეეპასუხა ივანიშვილს კვირიკაშვილი, რომელიც მოითხოვდა, რომ საპარლამენტო უმრავლესობას ოფიციალური განცხადება გაეკეთებინა და ეთქვა, რომ მას უნდობლობას უცხადებდა ... - მაინცდამაინც კენჭი უნდა ვუყაროთ შენს გადადგომას? ასეც რომ მოვიქცეთ და გუნდმა გითხრას, გადადექიო, შენ ხარ შენი თავის პატრონი და არ ხარ ვალდებული წახვიდე, ეს არ იქნება კანონიერი! - ბიძინა ივანიშვილი მტკიცედ იდგა თავის პოზიციაზე!... შეიძლება ითქვას, კვირიკაშვილმა კარი გაიჯახუნა და იმის განცდა დატოვა, რომ გამორიცხული არ არის, ქართულ ოცნებასა და ბიძინა ივანიშვილს პოლიტიკურ ოპოზიციაში ჩაუდგეს... ბიძინა ივანიშვილს სერიოზული კითხვები აქვს ანაკლიის პორტთან დაკავშირებითაც, სადაც კვირიკაშვილისა და მამუკა ხაზარაძის აფერა იკვეთება... გამორიცხული არ არის, ხვალ-ზეგ კვირიკაშვილთან და ხაზარაძესთან უკვე საგამოძიებო ორგანოებსაც გაუჩნდეთ კითხვები, რაც კიდევ უფრო ზრდის ალბათობას, რომ კვირიკაშვილი ხაზარაძის ფინანსური ზურგით ოპოზიციონერის მანტიას მოისხამს, რათა გარკვეული პოლიტიკური იმუნიტეტი მოიპოვოს და საჭიროების შემთხვევაში აყვირდეს - ივანიშვილის ხელისუფლება პოლიტიკურად მდევნისო“, - წერს პუბლიკაციის ავტორი.

ვალერი ხაბურძანია: პროკურატურა აუცილებლად უნდა დაინტერესდეს ანაკლიის პორტის თემით! („ასავალ-დასავალი“)

ავტ. ჯაბა ხუბუა 

ხაბურძანია აცხადებს, რომ „დამყაყება, უძრაობა, უმოქმედობა - სამწუხაროდ, ეს სახელი შერჩება გიორგი კვირიკაშვილსაც! მისი ერთ-ერთი პლუსი მოჩვენებითი სტაბილურობა იყო, მაგრამ ესეც მთლიანად გააცამტევრა, როდესაც ნიკა მელიას კამერების თანდასწრებით აგინა... პოლიტიკური საკითხებით დაწყებული ეკონომიკურით დამთავრებული, ვერაფერი მოაგვარა და რა აზრი ჰქონდა მის პრემიერობას?... როგორც მომავალ პრემიერს, მამუკა ბახტაძეს ვეტყოდი - კვირიკაშვილს არ დაემსგავსოს! საბანკო ბიზნესი ქართული ეკონომიკის ძირითად სეგმენტად არ აქციოს!... ქვეყანაში სიტუაცია მანამდე ვერ დალაგდება, ვიდრე სამართლიანობა არ აღდგება. ამას კი ვერ შეძლებს ის პროკურატურა, სადაც ჯერ კიდევ სააკაშვილის რეჟიმის ნარჩენები ადგენენ სამართალს! კახა კახიშვილზე უკეთეს კანდიდატურას ვერ  ვხედავ! მხოლოდ ის მოახერხებს ამ სისტემის ძირეულად შეცვლას, ოღონს პროკურატურაში მისვლის დღესვე მთელი სისტემა კადრების განკარგულებაში უნდა აიყვანოს და საზოგადოებისა და კანონის ფილტრში გაატაროს!... წულუკიანი კონსტანტა ვერ იქნება და ჩემი რჩევაა, აღარ დაბრუნდეს თანამდებობაზე“.

გუბაზ სანიკიძე: მამუკა ბახტაძეს კარგად ვიცნობ და მინდა გითხრათ, რომ ძალიან ნიჭიერი და ნათელი გონების კაცია!//კვირიკაშვილი რომ ამოსაღები კბილივით იყო და უნდა წასულიყო, ფაქტია! („ასავალ-დასავალი“)

ავტ. დიტო ჩუბინიძე 

გუბაზ სანიკიძე: „ - კვირიკაშვილის წასვლა პოზიტიური ფაქტია... კვირიკაშვილსა და გახარიას შორის დაპირისპირება რომ აშკარა იყო, ამასაც წყალი არ გაუვა... ბახტაძეს აქვს შანსი ვითარება გამოასწოროს... შეფასებისას ადამიანებისაგან ძალიან მაღალ კრიტერიუმებს ვითხოვ და მინდა გითხრათ, რომ მამუკა ბახტაძე სწორედ ძალიან მაღალი კატეგორიის ადამიანია! ისე კი, ბახტაძე მოვიდა ძალიან ცუდ დროს, თანაც, როგორც სჩანს, მას ბევრი მტერი და ცოტა მომხრე ჰყავს...  კარგად იცით, როგორ ვაკრიტიკებ ბიძინა ივანიშვილის ხელისუფლებას, მაგრამ ჩემთვის მიუღებელია ის აგრესია, რომლითაც პოლიტიკური ისტებლიშმენტი ამ ახალგაზრდა კაცის პრემიერის პოსტზე წარდგენას შეხვდა... ძალიან მინდა, რომ მას საქმე გამოუვიდეს... ივანიშვილს 2016 წლის ივნისში რომ შევხვდი, ერთი რაღაც ვუთხარი და ძალიან გაკვირვებული დარჩა!... მე და კახა შარტავა შევხვდით და ვუთხარი, რომ თუ სასწრაფოდ ზომებს არ მიიღებდა, ცუდი ამინდიც კი მას დაბრალდებოდა და საბოლოო ჯამში აღმოჩნდებიდა მარტო...  რაც ვუთხარი, ის პროცესი ქართულო ცნებაში უკვე დაწყებულია... ვურჩიეთ, რომ ჩამოეშორებინა ქართული ოცნება, დამდგარიყო ყველა პარტიაზე მაღლა და დარჩენილიყო ობიექტურ მსაჯულად... ვიფიქრებ ამაზე, ასეთი რამ ჩემთვის არავის უთქვამსო... კვირიკაშვილი იყო ბანკირების პრემიერ-მინისტრი, ეს არის ფაქტი და ბანკირებმა შეჭამეს ქვეყანა, არ შეიძლება, ისეთ გონებაშეზღუდულ ადამიანს, როგორიც კვირიკაშვილია, ქვეყანა ხელში ჩაუგდო... ისეთი შთაბეჭიდელბა მრჩება, რომ გიორგი კვირიკაშვილი და მისი გუნდი ქართული ოცნების ცენტრალურ ოფისში ბიძინა ივანიშვილს ამბოხებას უწყობდნენ... ბახტაძემ რადიკალური ზომები უნდა მიიღოს ბანკირების წინააღმდეგ, რომლებმაც ქვეყანა შეჭამეს... პოლიტიკას მილიონერების ბანდა უნდა მოშორდეს“.

ირაკლი კაკაბაძე: თუ გვინდა სამართლიანობის აღდგენა, ეს ზვიად გამსახურდიას მკვლელობის საქმის გამოძიებით უნდა დავიწყოთ! („ასავალ-დასავალი“)

ავტ. ნატო ფოცხიშვილი 

ირაკლი კაკაბაძე: „ – 1992 წლის 6 იანვრის შემდეგ საქართველოში სამართალი არ ყოფილა... შეიძლება სამართლიანი სახელმწიფო ააშენო, თუ ზვიად გამსახურდიას, ზურაბ ჟვანიას და ამ უსამართლო სისტემის ბევრი სხვა მსხვერპლის მკვლელობები არ იქნება გამოძიებული?... თუ ბიძინა ივანიშვილს მართლა სურს ბანკების მონოპოლიას ბოლო მოუღოს, ძალიან გაბედული ნაბიჯების გადადგმა მოუწევს... 2013 წელს მან სცადა იპოთეკით დაზარალებულების გვერდით დადგომა, მაგრამ უკან დაახევინეს და ათქმევინეს - ბანკების წინააღმდეგ წასვლა კაპიტალიზმის მთავარ პრინციპს დაარღვევსო. დღეს ბანკების წინააღმდეგ ბრძოლა ბევრად უფრო სახიფათოა, ვიდრე ნებისმიერი სოციალური ტაბუს დანგრევა... ახალმა პრემიერმა ყველაფერი უნდა გააკეთოს იმისათვის, რომ მევახშეებსა და ბანკებს მოსახლეობის დამონებისა და გაღატაკების საშუალება არ მისცეს... თუკი მამუკა ბახტაძე ჩამოაყალიბებს მემარცხენე პროგრესულ მთავრობას, რომელიც სიღატაკესა და ეკონომიკურ მონობას ნამდვილ ბრძოლას გამოუცხადებს - მე მას მხარს დავუჭერ!“ 

კვირიკაშვილი ფანდარასტ! („ასავალ-დასავალი“)

ავტ. ჯაბა ხუბუა 

პუბლიკაციის მიხედვით, „კვირიკაშვილისადმი ივანიშვილის ერთ-ერთი მთავარი პრეტენზია ის იყო, რომ მისი პრემიერობის პირობებში საბანკო სექტორმა სრულიად აიწყვიტა, დემოკრატიულ სამყაროში დადგენილ ცივილიზებილ ჩარჩოებს ძალიან შორს გაცდა და ეკონომიკის დამმუხრუჭებლად გადაიქცა... კვირიკაშვილის მიმართ ბიძინა ივანიშვილის ერთ-ერთი მთავარი პრეტენზია ის იყო, რომ პრემიერ-მინისტრს ყაჩაღ-ბანკირ მამუკა ხაზარაძესთან მეტად მჭიდრო კოჰაბიტაცია ჰქონდა გაჩაღებული და ორივენი ცდილობდნენ ანაკლიის ღრმაწყლოვანი პორტის მშენებლობა, რომელიც მთლიანად კერძო ინვესტიციით უნდა განხორციელებულიყო, სახელმწიფო ბიუჯეტისათვის „აეკიდებინათ“... კვირიკაშვილ-ხაზარაძის ტანდემი ბიძინა ივანიშვილის ფავორიტი მინისტრების, განსაკუთრებით კი გახარიას ჩაძირვას ცდილობდა, რადგან ერთსაც და მეორესაც შინაგან საქმეთა მინისტრის მიმართ პირადი ბოღმა უდევთ გულში... კულუარული ინფორმაციით, ქართული ოცნების ოფისში გამართულ შეხვედრაზე შს მინისტრმა გიორგი გახარიამ კონკრეტული მტკიცებულებები წარადგინა იმის შესახებ, რომ მიტინგის ორგანიზატორებმა კვირიკაშვილის უახლოესი გარემოცვისაგან მიიღეს დაკვეთა, პრემიერის გადადგომის მოთხოვნა აღარ გაეჟღერებინათ და მხოლოდ შს და იუსტიციის მინისტრების გადაყენება მოეთხოვათ!“ 

ბორის კაკუბავა: გარდაცვლილი დავით სარალიძე ჩემს შვილიშვილს სანდრო სუბელიანსა და მის მეგობარს თემურ ჩოგოვაძეს ჩაგრავდა და ატერორებდა!//მკვდრები ჩემები რომ იყვნენ, ის მირჩევნია! („ასავალ-დასავალი“)

ავტ. დიტო ჩუბინიძე 

ბორის კაკუბავა, რომელიც ხორავას ქუჩის საქმეში ბრალდებული კალანდიების ბაბუაა, აცხადებს, რომ „დავით სარალიძე სკოლაში ცნობილი იყო, როგორც პატარა ბიჭების მჩაგვრელი... კონფლიქტი ჩემს შვილიშვილს, მის მეგობარსა და სარალიძეს შორის დიდი ხნის მანძილზე გრძელდებოდა... ყველაფერი დაიწყო 51-ე სკოლის ტუალეტში, სადაც დავით სარალიძემ და მისმა ძმაკაცებმა ჩემს შვილიშვილს სანდრო სუბელიანსა და მის მეგობარს თემურ ჩოგოვაძეს „მიჩმორება“ დაუპირეს... სარალიძე და მისი ჯგუფის წევრები პედაგოგებსაც მასხარად იგდებდნენ, ზოგიერთს პანღურს ურტყამდნენ და ისე იყვნენ გათავხედებულები, კაციშვილი ხმას ვერ სცემდათ!... ყველა, ვინც დღეს სკოლაში ყოჩია, ძირითადად სულ ნაცების შვილები არიან, რომლებსაც ეს უუფლებო, უხელფასო და შეშინებული პედაგოგები სიტყვის შებრუნებას ვერ უბედავენ... ჩემი შვილიშვილების მიზეზით არ მომხდარა ეს უბედურება, იმ ცხონებულის მიზეზით მოხდა, რადგანაც, რაც ზაზა სარალიძეა, შვილსაც ისე ზრდიდა.“ ბორის კაკუბავა აცხადებს, ასევე, რომ ზვიად კუპრავა მას დაუკავშირდა და გარიგება შესთავაზა -  ვანო მერაბიშვილის ციხიდან გაყვანის კადრების (რომელიც კუპრავას მტკიცებით, კაკუბავას სიძეს, მირზა სუბელიანს აქვს) სანაცვლოდ საქმე დაიხურებოდა. კაკუბავა მოუწოდებს სარალიძეს დახუროს ვანო მერაბიშვილის ციხიდან გამოყვანის თემა და ილოცოს შვილის სულისათვის. კაკუბავა, ასევე აცხადებს, რომ ნუგზარ საჯაია ედუარდ შევარდნაძემ იმიტომ მოაკვლევინა, რომ ზვიად გამსახურდიას მკვლელობა სწორედ საჯაიას კაბინეტში დაიგეგმა. შევარდნაძემ ოთხ კაცს დაავალა გამსახურდიას მოკვლა, აქედან სამი მოაკვლევინა: გია გულუა, ნუგზარ საჯაია, ავთო იოსელიანი, ერთი კი ცოცხალია. კაკუბავა აპირებს ამომწურავი ინფორმაცია მიაწოდოს გამოძიებას ზვიად გამსახურდიას  მკვლელებზე. 

მანანა ვაზაგაშვილი: ქადაგიძემ ხორავას ქუჩაზე ბავშვების მკვლელობა როგორ უნდა გამოიძოს, როცა მას და მის თანაგუნდელებს თვითონ ჰყავთ დახოცილი უდანაშაულო ახალგაზრდები? („ასავალ-დასავალი“)

ავტ. გიორგი გიგაური 

კორტებთან მოკლული ზურა ვაზაგაშვილის მამიდა, მანანა აცხადებს, რომ მისთვის შოკისმომგვრელია ირაკლი ქადაგიძის ხორავას ქუჩის საქმის საპარლამენტო საგამოძიებო კომისიაში ექსპერტად მიწვევის ფაქტი, რადგან თითქმის დარწმუნებულია, რომ იური ვაზაგაშვილიც და ზურა ვაზაგაშვილიც ქადაგიძე- ფირცხალავა-ცააძის დაჯგუფების მიერაა მოკლული. პოლიციელი სოსანაშვილი, რომელიც იური ვაზაგაშვილის მკვლელობისთვის სასჯელს იხდის, სწორედ ამ წრესთან დაახლოებული ადამიანია. 

მარიამ კუბლაშვილი: ნაცებმა ძმა დამიღუპეს და მათი მეხოტბე როგორ ვიქნები! („ასავალ-დასავალი“)

ავტ. ზაზა დავითაია 

მაჩალიკაშვილების ოჯახის ადვოკატი მარიამ კუბლაშვილი აცხადებს, რომ სამი თვის წინ პროვოცირების მიზნით მესამე პირის მეშვეობით მალხაზ მაჩალიკაშვილს აცნობეს იმ სპეცრაზმელის ვინაობა, რომელიც მისი შვილის ლიკვიდაციაში მონაწილეობდა. მიუხედავად ამისა, მაჩალიკაშვილები მოთმინებით ელოდებიან სახელმწიფოს მხრიდან ადეკვატურ რეაქციას და საკითხის სამართლებრივად გადაწყვეტას. კუბლაშვილი აცხადებს, რომ დეტალურადაა შესწავლილი თემირლანის ბოლო პერიოდის ცხოვრება და დანაშაულში მისი მონაწილეობის არანაირი მტკიცებულება არ არსებობს. ორიოდე წლის წინ მას ნამდვილად გაიცნო პანკისში ტურისტად ჩასული ორი ადამიანი, რომელთაგან ერთი გარდაცვლილია, მეორეს კი, ტელეფონის ყიდვაში მართლაც დაეხმარა. სწორედ ამის გამო დაუკავშირეს თემირლანი ტერორიზმს.  მარიამ კუბლაშვილი ასევე ამბობს, რომ მისი ოჯახიც ნაციონალური რეჟიმის მსხვერპლია. ადვოკატის ძმა, კარლო 2005 წლის ე.წ. მოჭიდავეების ცნობილი აქციისას დააკავეს. კარლო არ გატყდა, თუმცა ფსიქიკური პრობლემები აქვს და ახლა მარტო ცხოვრობს.

ძალადობა ექიმზე//მურთაზ მამაგეიშვილი: ნინო კვიტაიშვილს იმაზე მეტი გამოკვლევა ჩაუტარდა, ვიდრე ესაჭიროებოდა და აღმოჩნდა, რომ მართლა არაფერი სჭირდა! („ასავალ-დასავალი“)

ავტ. მეგი საჯაია 

ინგოროყვას კლინიკის ექიმი, 70 წლის მურთაზ მამაგეიშვილი აცხადებს, რომ ნაციონალური მოძრაობის პროვოკაციის, კერძოდ კი ნიკა გვარამიასა და ნინო კვიტაიშვილის შეთქმულების მსხვერპლი გახდა 11 ივნისის ცნობილი აქციის შემდეგ, როცა ნაციონალური მოძრაობის პოლიტიკური საბჭოს წევრმა, კვიტაიშვილმა კლინიკას მიაკითხა და აცხადებდა, რომ „ნაცემია“.  ტრავმატოლოგი ამბობს, რომ პაციენტი ყურადღებით გასინჯა და მას მნიშვნელოვანი დაზიანებები ვერ აღმოუჩინა. მამაგეიშვილის თქმით, კვიტაიშვილი მონდომებული იყო, რომ მისი მდგომარეობა მძიმე ყოფილიყო, რათა საქმისათვის პოლიტიკური მსვლელობა მიეცა. როგორც ცნობილია, მამაგეიშვილი სამსახურიდან გაათავისუფლეს. ის აღშფოთებულია უსამართლობით და აცხადებს, რომ პროფესიულ ვალს ყოველთვის კეთილსინდისიერად ასრულებდა. სამედიცინო საქმიანობის რეგულირების სააგენტოში აცხადებენ, რომ საქმის მიხედვით მამაგეიშვილისათვის სერტიფიკატების გაუქმების საფუძველი არ იკვეთება - პაციენტ კვიტაიშვილს ყველა საჭირო კვლევა ჩაუტარდა.

ნიკოლოზ მჟავანაძე: ნიკა გვარამიას ადგილი რუსთავი-2-ის გენდირექტორის სავარძელში კი არა, ციხეშია! („ასავალ-დასავალი“)

ავტ. გიორგი გიგაური 

მჟავანაძე აცხადებს, რომ სამართალდამცველ სტრუქტურებს არაფერი გაუკეთებიათ ნიკა გვარამიას მიერ მთავრისა ნავერიანის შეურაცხყოფის ფაქტის საქმეზე. პოლიციას გვარამია პროკურატურასთანვე უნდა დაეკავებინა, როგორც ქალზე მოძალადე. მჟავანაძე, როგორც მთვარისა ნავერიანის ადვოკატი აცხადებს, რომ მის კლიენტს აღენიშნება სისხლჩაქცევები და დაჟეჟილობა, რაც ექსპერტიზით დადასტურებულია. მჟავანაძე ამბობს, რომ საქმის ჩაფარცხვას არ დაუშვებს.

უთხარი ლაშა-რედაქტორს: „კვირიკაშვილი ფანდარასტ!“ აწი მართალ ხალხს მივანდობ სახელისუფო ქანდარას!//ბიძინა ივანიშვილისა და ჟანი სიხარულიძის გასაუბრება! („ასავალ-დასავალი“)

ავტ. ჯაბა ხუბუა 

გალექსილ დიალოგში საუბარია გასულ კვირაში განვითარებული მოვლენების - სამთავრობო ცვლილებებისა და სხვა მიმდინარე საკითხების შესახებ. 

რეზონანსი

კიდევ რამდენი სამინისტრო გაუქმდება (რეზონანსი)
ავტ. ეკატერინე ბასილაია

 გაზეთი  სამინისტროების შემცირების ალბათობაზე წერს და მკითხველს შეახსენებს მამუკა ბახტაძის სიტყვებს, რომლის მიხედვითაც  საქართველოს მცირე, მაგრამ ეფექტური სამთავრობო უწყებები სჭირდება.

 გამოცემასთან საუბრისას პოლიტოლოგები გარკვეულ პროგნოზს გამოთქვამენ თუ რომელი სამინისტროები შეიძლება შემცირდეს. მათი პოზიციით, შერიგების მინისტრის აპარატი ზედმეტი ბიუროკრატიაა და საჭირო არ არის. ასევე, შესაძლებელია, იუსტიციის სამინისტროსთან დეპარტამენტის სახით გაერთიანდეს სასჯელაღსრულების სამინისტრო. ექსპერტების ნაწილი კულტურის სამინისტროსაც ზედმეტ ბიუროკრატიად მიიჩნევს.

მიმაჩნია, რომ სასჯელაღსრულება, როგორც სამინისტრო, ცოტა ტრაგიკომიკურადაც კი ჟღერს. ანუ, პატიმრებს თავისი სამინისტრო აქვთ. აქედან გამომდინარე, ვფიქრობ, რომ დეპარტამენტის სახით იუსტიციის სამინისტროში მისი შეყვანა არ დააკნინებდა ამ საქმეს და სწორიც იქნებოდა. თან, ეს იმ შემთხვევაში, თუ იუსტიციის მომავალი მინისტრი კახი კახიშვილი იქნება", - ამბობს პოლიტოლოგი გია ხუხაშვილი.

პოლიტოლოგი რამაზ საყვარელიძე მიიჩნევს, რომ საქართველოში შესაძლებელია, ეკონომიკის სამინისტრო შეერწყას ფინანსთა სამინისტროს, კულტურის სამინისტრო კი გაუქმდეს. მისი თქმით, "სამინისტროების შემცირების ერთ-ერთი არსებითი შედეგი არის, ერთი მხრივ, საბიუჯეტო ხარჯის შემცირება და, მეორე მხრივ, ეფექტურობის გაზრდა იმიტომ, რომ ბევრი ადამიანი არ ნიშნავს უფრო შედეგიან საქმიანობას.

"სანამ ეკონომიკა არ გათავისუფლდება პოლიტიკისაგან, ის წინ ვერ წავა" (რეზონანსი)

ავტ. თამარ შუკვანი

„რეზონანსის“ ვარაუდით, „საქართველოს მთავრობის შემადგენლობაში ცვლილება, ძირითადად ეკონომიკის სფეროს შეეხება.  გაზეთი აღნიშნავს, რომ ეკონომიკის მინისტრ დიმიტრი ქუმსიშვილის შემცვლელად ინფრასტრუქტურის მინისტრი მაია ცქიტიშვილი განიხილება“. 

მმართველ გუნდში შესაძლო ცვლილების შესახებ  გამოცემა პოლიტოლოგ ვახტანგ ძაბირაძეს ესაუბრება, რომელიც ამბობს, რომ პირველ რიგში მოსაწესრიგებელია "პოლიტიკური ცხოვრება", რადგან მხოლოდ მთავრობის წევრთა და მინისტრთა გადაადგილება თუ შეცვლა შედეგს არ გამოიღებს.

ძაბირაძის აზრით, აუცილებელია, ეკონომიკა გათავისუფლდეს პოლიტიკისგან, რადგან ამის გარეშე პროგრესი ვერ მიიღწევა. პოლიტიკური გარემოც მაქსიმალურად უნდა გათავისუფლდეს ბიუროკრატიისგან, რეფორმების გასატარებლად კი უნდა შეიქმნას დამოუკიდებელი ჯგუფი, რომელსაც არ ექნება პარტიული დაინტერესება და არც სარგებელზე იქნება ორიენტირებული.

"სანამ ეკონომიკა არ განთავისუფლდება პოლიტიკისგან, წინ ვერ წავა. მცირე პროგრესი იქნება, მაგრამ არა ხელისუფლების ეფექტიანობით გამოწვეული, არამედ, ზოგადად, სხვა პროცესებით განპირობებული,“ -ამბობს ძაბირაძე. მისი აზრით,  „პოლიტიკაში ჩართვისთვის ადამიანს არ უნდა სჭირდებოდეს ახალი პარტიის შექმნა და ა. შ.“

„ის, რომ ვინმეს არ ატერორებ, არ ნიშნავს, რომ საზოგადოებრივი გარემო თავისუფალია.. არამარტო ეკონომიკური სივრცე უნდა იყოს თავისუფალი, ასევე თავისუფალი უნდა იყოს პოლიტიკური სივრცეც. თუ სჭირდებათ ასეთი რეფორმების გატარება, უნდა შეიქმნას ცალკე, დამოუკიდებელი ჯგუფი, რომელიც პოლიტიკურად არ იქნება დაინტერესებული ამ რეფორმებით“.- აღნიშნავს პოლიტოლოგი.

"სახალხო პროკურორი", რომელსაც თითქოს ოპოზიციური პარტიები აირჩევენ, უბრალოდ, არ არსებობს" (რეზონანსი)

ავტ. ია აბულაშვილი

მთავარი პროკურორის დანიშვნასთან დაკავშირებულ  პროცესებზე „რეზონანსი“ ყოფილ გენერალურ პროკურორ გია მეფარიშვილს ესაუბრება.

გია მეფარიშვილი: ჯერჯერობით რასაც ვატყობ, რაიმე მნიშვნელოვანი და განსხვავებული არ მოხდება. საქართველოს დღევანდელი პროკურატურა შედის აღმასრულებელ ხელისუფლებაში (იუსტიციის სამინისტროს საქვეუწყებო დაწესებულებაა) და აღმასრულებელი ხელისუფლება მასზე გარკვეულ ზეგავლენას მოახდენს. ეს ბუნებრივიცაა, იუსტიციის სამინისტროები მთელ მსოფლიოში სწორედ აღმასრულებელი ხელისუფლების სისტემაში შედიან და მათ სათავეში უდგანან გამარჯვებული პოლიტიკური პარტიის წარმომადგენლები.

სწორედ გამარჯვებული პოლიტიკური ძალა აკომპლექტებს აღმასრულებლ ხელისუფლებას. ასე იყო, ასე არის და ასე იქნება, თუ, რა თქმა უნდა, საუბარი არ არის კოალიციურ ხელისუფლებაზე. დღეს ასეთი წესი მოქმედებს. ამ წლის შემოდგომაზე როგორც კი დასრულდება საპრეზიდენტო არჩევნები, უნდა მომზადდეს ახალი ორგანული კანონი "პროკურატურის შესახებ". ვნახოთ, იქ რა რეალიებთან გვექნება საქმე.

„ქართული ოცნების“ განცხადება/“ქართული ოცნება”: “ნაციონალური მოძრაობის” პროვოკაციული ქმედებები ვითარების ესკალაციას ემსახურება (რეზონანსი)

გვსურს, გამოვეხმაუროთ ბოლო პერიოდში “ერთიანი ნაციონალური მოძრაობის” მხრიდან დაგეგმილ პროვოკაციულ ქმედებებს, რაც ვითარების ესკალაციას ისახავს მიზნად. როგორც ჩანს, “ნაციონალური მოძრობა” პოლიტიკურ პროცესებში მონაწილეობის ერთადერთ გზად დესტრუქციულ მეთოდებს ირჩევს. სწორედ ასეთი ქმედებების ნაწილად ვაფასებთ გუშინ ოზურგეთის საკრებულოში მომხდარ ინციდენტს. თუმცა, აქვე ვაცხადებთ, რომ ვემიჯნებით ძალადობის ნებისმიერ გამოვლინებას და პროვოკაციების მიუხედავად, დაუშვებლად მიგვაჩნია ფიზიკური დაპირისპირება.

მივმართავთ ჩვენი პოლიტიკური ორგანიზაციის წევრებს, მხარდამჭერებს – ჩვენ მაღალი პოლიტიკური პასუხისმგებლობა გვაკისრია და ჩვენი ხელწერა ყოველთვის იყო და იქნება მხოლოდ კანონისმიერი პასუხი ყველა პროვოკაციაზე. ამიტომ, ყველას მოგიწოდებთ, არ აჰყვეთ არანაირ პროვოკაციას. ნურავის მივცემთ საშუალებას, ხელოვნურად მოახერხონ სიტუაციის ესკალაცია.
"ნაცმოძრაობისა" და "ოცნების" წევრები ერთი და იმავე მენტალობისა არიან" (რეზონანსი)
ავტ. თამარ შუკვანი

გამოცემასთან  ოზურგეთის ინციდენტზე საუბრისას პოლიტოლოგი გია ხუხაშვილი აღნიშნავს, რომ „ნაციონალური მოძრაობის" წევრები უფრო აგრესიულები გახდნენ და პროვოკაციულად იქცევიან. მისი თქმით, "ნაციონალური მოძრაობისა" და "ქართული ოცნების" წევრები "ერთი და იმავე მენტალობისა" არიან, განსხვავება კი ისაა, რომ ხელისუფლება რეაგირებს ასეთ ფაქტებზე. სამწუხაროდ, ასეთი რაღაცები ხდება. 

"ნაციონალურ მოძრაობას" რაც მეტი პრობლემები აქვს, მით უფრო აგრესიული ხდება. პროვოკაციული ქცევა მათ არ აკლდათ, მაგრამ ახლა განსაკუთრებით გააგრესიულებულები არიან. ფაქტობრივად, "ქართული ოცნების" ქვედა დონეებში ასეთივე ხალხია, ზედა დონეებშიც კი ხშირად იგივე მენტალობის ადამიანები არიან, რომლებიც ჭკუის ნაცვლად კუნთებზე იყურებიან და ამიტომ ხდება ასეთი ინციდენტები. განსხვავება ისაა, რომ, საბედნიეროდ, ხელისუფლებას ჯერ კიდევ აქვს იმის ნება, რომ ასეთი შემთხვევებისას დამნაშავე დასაჯოს, დასაჯოს თავისიანები, რაც კარგია, მაგრამ ასე სადამდე გაგრძელდება, ძნელი სათქმელია. დრამატიზებას არ მოვახდენ. კარგია, რომ ხელისუფლება რეაგირებს ასეთ შემთხვევებზე", -  აღნიშნავს გია ხუხაშვილი.

კრამერი: კვირიკაშვილს უწევდა ზურგსუკან ყურება და ივანიშვილის დასტურის მიღება(რეზონანსი)

ამერიკის ხმა

კვირიკაშვილის გადადგომას ვაშინგტონში აფასებენ და ამბობენ, რომ მთავრობის მეთაურის თანამდებობიდან წასვლა ქვეყანაში არსებულ ეკონომიკურ და სოციალურ გამოწვევებთან ერთად ბიძინა ივანიშვილის როლსა და პოლიტიკურ პროცესებზე მის გავლენას უკავშირდება. არსებული არაფორმალური მმართველობა კი, თავის მხრივ, საქართველოს დემოკრატიულ ინსტიტუტებს ზიანს აყენებს.

ატლანტიკური საბჭოს ევრაზიის ცენტრის დირექტორი ჯონ ჰერბსტის თქმით, საქართველოში პრემიერის უფლებამოსილება ხელოვნურადაა შეზღუდული. „გიორგი კვირიკაშვილი გამოცდილი ლიდერია და მან საგარეო მინისტრის და პრემიერ-მინისტრის პოსტზე შესანიშნავი სამსახური გასწია. პრემიერ-მინისტრი საქართველოში ყველაზე მეტი ძალაუფლების მქონე პოლიტიკოსი უნდა იყოს, დღევანდელ პირობებში კი ეს ასე არ არის. ეს უჩვეულო შემთხვევაა და უნდა შეიცვალოს“, -აღნიშნავს  ჰერბსტი.

ფლორიდის საერთაშორისო უნივერსიტეტის პროფესორის და მაკკეინის ინსტიტუტის  ერთერთი ლიდერი დევიდ კრამერი კი თვლის, რომ „კვირიკაშვილის გადადგომა დიდი სიურპრიზი არ ყოფილა. პირიქით, ამას უფრო მეტი დრო დასჭირდა, ვიდრე ბევრი ფიქრობდა. 2015 წელს პრემიერის პოსტზე მოსვლისთანავე ის ძალზედ რთულ პოზიციაში აღმოჩნდა, რადგან ბიძინა ივანიშვილი იყო ის ვინც რეალურად იღებდა გადაწვეტილებებს. კვირიკაშვილი წესიერი ადამიანია, რომელმაც რაც შეეძლო გააკეთა საქართველოს წინსვლისთვის. თუმცა მას უწევდა ზურგსუკან ყურება და ივანიშვილის დასტურის მიღება“.

„ივანიშვილი ან უნდა გამოვიდეს ჩრდილიდან და აიღოს პასუხისმგებლობა ან უკან უნდა დაიხიოს და აცადოს შემდეგ პრემიერ-მინისტრს საკუთარი მოვალეობის შესრულება. საქართველო ვერ გადაიტანს პოლიტიკური და სამთავრობო ინსტიტუტების პარალიზებას“, - ამბობს დევიდ კრამერი 

დიდი დილემა საქართველოს ეკლესიის წინაშე (რეზონანსი)
ავტ. ეკატერინე ბასილაია

„რეზონანსის“ ცნობით, უკრაინის ეკლესიისთვის ავტოკეფალიის მინიჭების საკითხზე ილია მეორეს მსოფლიო საპატრიარქოს მღვდელმთავრები ეწვივნენ და  საქართველოს ეკლესიისგან პოზიციის გამოხატვა   ითხოვეს, მათ აინტერესებთ თუ ვის დაუჭერს მხარს საქართველოს ეკლესია - კონსტანტინოპოლსა და უკრაინას, თუ რუსეთს. გამოცემა აღნიშნავს, რომ უახლოეს დღეებში სინოდის სხდომის მოწვევაც იგეგმება, სადაც მოსკოვისა და კონსტანტინოპოლის საპატრიარქოების პოზიციების განიხილავენ და ქართველმა მღვდელმთავრებმა უნდა გადაწყვიტონ, რა პოზიციის დაკავება სჯობს.

 „რეზონანსთან“ საუბრისას თეოლოგი ლევან აბაშიძე ამბობს, რომ საქართველოსთვის რუსეთის ეკლესია ბევრად უფრო სახიფათოა, რადგან რუსეთის პატრიარქი უმალვე გააქტიურებს აფხაზეთის საკითხს, ხოლო ბევრად უფრო ნაკლებია ალბათობა, კონსტანტინოპოლმა მიიერთოს ან ავტოკეფალია მიანიჭოს აფხაზეთს, რომლის ე. წ. პოლიტიკურ დამოუკიდებლობას დასავლეთში არავინ აღიარებს და კონსტანტინოპოლი "არაღიარებული პატარა აფხაზეთის" გამო საქართველოსთან თუნდაც ნელ-თბილ ურთიერთობას საბოლოოდ არ გააფუჭებს.

„საქართველო ისეთ მძიმე მდგომარეობაშია, რომ სჯობს, ამ საკითხში საერთოდ თავი შეიკავოს, ორივე მხარეს ბოდიში მოუხადოს და თქვას, რომ საკითხს დააკვირდებიან.“-ამბობს აბაშიძე.

თბილისში სროლა გახშირდა - განგსტერული გარჩევის ქრონიკები (რეზონანსი)
ავტ. ელზა პაპოშვილი

  გაზეთის ცნობით, ბოლო დროს ხშირად ვრცელდება ინფორმაცია მკვლელობის, დაჭრის, ყაჩაღობის, ძარცვისა თუ ქურდობის ფაქტებზე. ერთი კვირის განმავლობაში როგორც თბილისში, ასევე საქართველოს სხავადასხვა რეგიონში კრიმინალური ფაქტების რამდენიმე შემთხვევა მოხდა. ქუჩურ გარჩევას ისევ ეწირებიან ახალგაზრდები, ქუჩაში ისევ დადიან ცეცხლსასროლი იარაღით შეიარაღებულები და ერთმანეთს სასიკვდილოდ იმეტებენ. „რეზონანსი“ მკითხველს უკომენტაროდ სთავაზობს ბოლო დღეების კრიმინალურ ქრონიკას: 1.თბილისში, გლდანის რაიონში, 15 ივნისს ახალგაზრდა მამაკაცი მოკლეს. არსებული ინფორმაციით, მას ჭრილობები ცივი იარაღით აქვს მიყენებული; 2.ასევე 15 ივნისს თბილისში, კაფე "პოლთან", სროლის ხმა ისმოდა. მამაკაცი ავტომობილიდან გადმოვიდა, უმისამართოდ გაისროლა, შემდეგ კი ტერიტორია დატოვა.; 3.ამავე დღეს ქობულეთის მუნიციპალიტეტის სოფელ მუხაესტატეს პოლიციის უფროსი ბუტა ანთაძე მოკლეს. იგი მაშინ დაჭრეს, როდესაც სოფელ ცეცხლაურის გავლით ბიძინა ივანიშვილის ხის ტრანსპორტირება მიმდინარეობდა.; 4. 14 ივნისს თბილისში, ნაძალადევის რაიონში, ქართველიშვილის ქუჩაზე მკვლელობა მოხდა. 35 წლის დავით გუზიტაშვილს ურთიერთშელაპარაკების ნიადაგზე ბლაგვი საგნით თავის არეში დაზიანებები მიაყენეს, რის შედეგადაც ის გარდაიცვალა. თვითმხილველის თქმით, გარდაცვლილს დაზიანებები ფიცრის ნაჭრით აქვს მიყენებული; 5.12 ივნისს ვაკეში, მოსეშვილის ქუჩაზე, საღამოს სროლა იყო. შინაგან საქმეთა სამინისტროს ცნობით, შემთხვევის ადგილიდან სამართალდამცველებმა 9 ტყვიის მასრა ამოიღეს. უცნობია, დაშავდა თუ არა ვინმე.

საქართველოს, შესაძლოა, ნატო-ს შავი ზღვის ოპერაციებში ჩართვა შესთავაზონ (რეზონანსი)
ავტ. ია აბულაშვილი

 „რეზონანსის“ ცნობით, 11-12 ივლისს ბრიუსელში, ნატო-ს შტაბ-ბინაში ნატო-ს სამიტი გაიმართება.  გამოცემა აღნიშნულ სამიტთან დაკავშირებით, პოლიტოლოგთა მოლოდინებს აცნობს მკითხველს.

საგარეო საქმეთა ყოფილი მინისტრი ირაკლი მენაღარიშვილი ნატო-ს ივლისის სამიტიდან ელის, რომ საქართველოს წინსვლას ნატო-სკენ მიმავალ გზაზე შესაბამისი შეფასება მიეცემა, რაც სამიტის გადაწყვეტილებაშიც აისახება, თუმცა კონკრეტულად  რა  ფორმით ამაზე არ საუბრობს.

პოლიტოლოგ სოსო ცინცაძის თქმით, საჯარო გამოსვლაში აშშ-ის სახელმწიფო მდივანმა მაიკ პომპეუმ განაცხადა, რომ ამერიკა მოუთმენლად ელის საქართველოს გაწევრიანებას ნატო-ში და, ალიანსში ვაშინგტონის როლის გათვალისწინებით, ასეთი მხარდაჭერა მნიშვნელოვანია. თუმცა გასათვალისწინებელია დამატებითი ფაქტორებიც და მიუხედავად ვაშინგტონის უპრეცედენტო პოზიციისა,  საქართველოს კიდევ მოეწევს სერიოზული ბარიერების გადალახვა, იგულისხმება, პირველ რიგში, ევროპის სახელმწიფოთა პოზიცია.

პოლიტოლოგი კახა გოგოლაშვილი ნატო-ს ივლისის სამიტიდან ელის, რომ მოხდება საქართველოს, როგორც ასპირანტი ქვეყნის, შეფასება და უფრო გაღრმავდება თანამშრომლობა შავი ზღვის უსაფრთხოების საკითხებში. 

„რაც შეეხება მაპის მინიჭების საკითხს, შეიძლება ეს საკითხი ამ სამიტზე არ დადგეს. რუსეთის არაპროგნოზირებადი მოქმედებების გამო არ უნდათ, რუსეთი გააღიზიანონ და საქართველო სარისკო მდგომარეობაში ჩააყენონ. თუმცა იმედი მაქვს, რომ ამ სამიტზე რუსეთის საკითხი აუცილებლად დადგება, რათა იგი კიდევ უფრო მოაქციონ იზოლაციაში“-ამბობს გოგოლაშვილი.

ახალი თაობა

რამდენი სამინისტროს შემცირებას აპირებს ბახტაძე (ახალი თაობა)

ავტ. შორენა მარსაგიშვილი

 გამოცემა ცდილობს გაარკვიოს რომელ სამინისტროებს შეეხება ოპტიმიზაცია.  გაზეთის წყაროს ცნობით, თითქმის გადაწყვეტილია ეკონომიკისა და ინფრასტრუქტურის  სამინისტროების   გაერთიანება და ამ გაერთიანებულ უწყებას მაია ცქიტიშვილი უხელმძღვანელებს. ერთიანდება ლტოლვილთა და განსახლების და შერიგების სამინისტროებიც, ცვლილებებია მოსალოდნელი აფხაზეთის მთავრობაშიც. „ახალი თაობის“ ცნობით, არ არის გამორიცხული თანამდებობა დატოვოს თეა წულუკიანმა, რომელსაც საგარეო  საქმეთა სამინისტროში გადაიყვანენ. საგარეო საქმეთა სამინისტროს შესაძლო ხელმძღვანელად გამოცემა დავით ბაქრაძესაც ასახელებს.  

 გიორგი გაჩეჩილაძე: “საკითხავია ვის მასკარადში მონაწილეობს მარგველაშვილი“ (ახალი თაობა)

ავტ. გულიკო ბალაძე

 ინტერვიუ გიორგი გაჩეჩილაძესთან

 პარლამენტარი გიორგი გაჩეჩილაძე თვლის, რომ პრეზიდენტი გიორგი მარგველაშვილი ხელს უშლის  მმართველ გუნდს  საქმიანობაში და ცდილობს სტრატეგიულ პარტნიორებთან „ქართულ ოცნებას“ სახელი შეულახოს. გიორგი გაჩეჩილაძის  თქმით, გიორგი კვირიკაშვილის გადადგომის ძირითადი მიზეზი იყო უმრავლესობის უკმაყოფილება სოციალურ პრობლემებთან დაკავშირებით და ეს საკითხი გაამწვავა გაეროს მოხსენებამ ბავშვების მდგომარეობის შესახებ.

 კობა დავითაშვილი: „ბანკირები ბახტაძის ლანძღვასა და ბინძურ კამპანიაში უხვად იხდიან“ (ახალი თაობა)

ავტ. ნონა ცაბაძე

 ინტერვიუ კობა დავითაშვილთან

 კობა დავითაშვილი ამბობს, რომ  მთავრობის წინააღმდეგ მიმართულ აქციებს ბანკები  აფინანსებდნენ, რომელთაც არ მოეწონათ ივანიშვილის მთავრობის ბოლო გზავნილები მათი მოქმედების შეზღუდვასთან დაკავშირებით.

 კობა დავითაშვილი: „ბახტაძე  დამოუკიდებელი ფიგურა ხომ არ არის. ის მოიყვანა და მთავრობაში დასვა ბიძინა ივანიშვილმა, ანუ ივანიშვილმა მიიღო ეს გადაწყვეტილება ბანკებთან დაკავშირებით. სწორედ ის ასწორებს შეცდომებს რომელიც თავადვე დაუშვა. ბახტაძის პრემიერად დანიშვნა არის სწორედ თავგასული მონოპოლიებისა და ბანკების მიმართ ივანიშვილის გზავნილი! მე ამ გზავნილს  მხოლოდ მივესალმები!“

 ვახტანგ ძაბირაძე: „ქართულ ოცნებას“ ვადამდელი საპარლამენტო არჩევნები ხელს აძლევს (ახალი თაობა)

ავტ. ნათია ხურცილავა

 ინტერვიუ ვახტანგ ძაბირაძესთან

 ვახტანგ ძაბირაძე ფიქრობს, რომ  ვადამდელი საპარლამენტო არჩევნები „ქართულ ოცნებას“ ხელს აძლევს, რადგან ახალი არჩევნები მას დამატებით ლეგიტიმაციას და   დამატებით მმართველობის ორ წელს მოუტანს. ამასთანავე, დღესდღეობით  „ქართულ ოცნებას“ წმინდა პოლიტიკური თვალსაზრისით ალტერნატივა არ ჰყავს.

„ საზოგადოებაში უიმედობის განცდა კი არის  მაგრამ განწყობა „ოღონდ ესენი არა ვინც გინდა იყოს“- ასე ნამდვილად არაა,” -აღნიშნავს პოლიტოლოგი

ეკა ბესელიასა და სოფო კილაძის წინააღმდეგ შეთქმულება მზადდება (ახალი თაობა)

ავტ. შორენა მარსაგიშვილი

 ინტერვიუ  ემზარ კვიციანთან
ემზარ კვიციანი თვლის, რომ ხორავას ქუჩის  საქმის კომისია პარლამენტს „ევროპული დემოკრატებისთვის“ არ უნდა  ჩაებარებინა, რადგან ამ პარტიის ლიდერების უმრავლესობას იქით აქვს  ჩადენილი მთელი რიგი დანაშაულებები.  პარლამენტარი ფიქრობს, რომ ეს გადაწყვეტილება საპარლამენტო უმრავლესობამ ბიძინა ივანიშვილის მოთხოვნით მიიღო. კვიციანი ასევე  დარწმუნებულია, რომ  სწორედ ივანიშვილის  მითითებით შეიქმნა ვიდეო-ჩანაწერი „ქართული ოცნების“ ბოლო სხდომაზე და მისივე მითითებით გავრცელდა. ემზარ კვიციანის შეფასებით,  უმრავლესობის წევრთაგან ვისაც ეროვნული ხედვა აქვს, ყველას წინააღმდეგ შეთქმულება მზადდება და მათ შორის არიან ეკა ბესელია და სოფო კილაძე. ბესელიას იმ იდეის გამო ებრძვიან, რომლის მიხედვითაც, ორმაგი მოქალაქეობის შემოღება უნდა გახდეს აუცილებელი. სოფო კილაძეს კი იმიტომ დაუპირისპირდნენ არასამთავრობოები, რომ კილაძემ დადებითი პოზიცია გამოხატა  რელიგიური გრძნობების შეურაცხყოფის კანონზე.

